
TƆƉOƑE
 Ɖe numa mewɔ nane na mi oa? Ewɔe vavã. Mina míabɔbɔ ta le

gbedodoɖa me.
2 Aƒetɔ, abe alesi woɖee gblɔ na mí le ha lɔlɔẽ sia me ene be, Ale
Gbegbe Nèloloe, eye míesusu, ŋdi sia be, nuka míawɔ ne menye na
Wò o! Ekema ne míesusu be Èlolo ale gbegbe la, eye be Wò lɔlɔ̃ zi
Dziwò be nàbu mía ŋuti gbegbe la, ekema bebli hafi nye luʋɔ te ŋu
xɔe de eme. Enye nyateƒe. Mele gbe dom ɖa be Nàyra mí egbe sia,
azɔ esime míele ŋgɔ yim le subɔsubɔ la me, ale be Wò nàŋe Agbe
Bolo la na mí, esi nye Kristo ƒe ɖeɖefia la. Elabena míebiae le Yesu
Ŋkɔ me. Amen.
3 Nɔviŋutsu Ungren nye amea ɖe si vana agbadoa me ɖaa. Ke eƒe
nɔƒe enye Memphis, Tennessee, eya kple dadaa, srɔã. Eye ƒome blibo
la vana agbadɔa me. Eye vlavoo hafi mesea eŋkɔ, elabena dɔ nɔa
edzi ɣesiaɣi, gake ŋdi sia la meɖoe kplikpã be maɖo toe wòadzi ha
sia. Edzi bubu, esiwo melɔña dometɔ ɖeka, Eɖi Tso Ŋutikɔkɔe Me. Ke
ha siawo nye nye ha lɔlɔẽawo. Eye enye gomekpɔkpɔ gãa ɖe nam
be medo go fofoa, ŋdi sia, eyae nye zi gbãtɔ si gomekpɔkpɔ sia su
asinye, enye ame nyuia ɖe. Eye—eye Nɔviŋutsu Ungren la, fofoa,
ma—madzo ɖa akpɔ gbeɖe o zi alesi via nya le agbe ko, Morris,
elabena woɖi wo nɔewo vavã.
4 Eye esrɔã, si nye Nɔviŋutsu Morris Ungren ƒe nɔ la, ete ŋu tsi
agbe le ƒe wuiatɔ̃ mamlea siawo me to Mawu ƒe amenuveve me.
Vavã enye gbɔgbɔɖeameme gãa ɖe ŋutɔ nam, be makpɔ bena; ele
viviti ƒe gaƒoƒowo siwo va edzi la me tom, ke hã egalé ɖe Mawu
ƒe asi matrɔmatrɔ la ŋu. Esia ɖe Kristosubɔsubɔ ƒe vavãnyenye, kple
amesiwo xɔ edzi se la ƒe xɔse fia mí. Eyata, dzi le dzɔyem ɖe esia
ta ŋdi sia.
5 Ɖeko míewu alɔlelé aɖe nu esi, le anyigbaxɔ la me. Vinye eve
woɖe wo nɔewo, eye wonye vinye siwo tso agbadɔa me; míaƒe Billy
Simpson sue la kpakple Myerswo ƒe nyɔnuvi sue la, wonye lɔlɔt̃ɔwo
anɔ ɣeyiɣia ɖe fifia; Sharol, ɛ.̃ Wonye…Wodo ƒome hã le afii, alo
Sharol Myers doe, kple Nɔviŋutsu Ungren kpakple etɔawo. Ale, dzi
le mía dzɔm ɖe wo ta, mekpɔ be wova xɔ wo nɔƒe, emegbe esi wolé
alɔ vɔ, woyi ɖanɔ megbe ke le toɖolawo dome le hamea me, eye
wonɔ anyi be woaɖo to subɔsubɔ la. Ɖevi mawo xɔa teƒe deto aɖe
le nye dzi me ɖaa, elabena wodena bubu Nya la ŋuti ŋutɔ. Wo—
wolɔña Nya la ŋutɔ. Menye ɖe mesusu be, esi meyɔ wo be vinyewo
la, menye ɖe mesusu be woawoe nyo wu ɖevi mamlɛwo o. Gake ɖeko

woƒe ŋkuwo nɔa dzinye, eye nye—nye—nye hã nye ŋkuwo le Mawu
dzi ɖe wo ta.
6 Billy sue la di be yeaɖe srɔ,̃ gake eganɔ vɔvɔm̃ be yeava yi
asrafodɔ me. Eye wode ame eve alo etɔ̃ siwo le nɔnɔme ma me.
Eye ŋutsuviawo va gbɔnye, gblɔ bena, “Nɔviŋutsu Branham, míe—
mímedi be míanɔ sisim le dɔ ŋu alo naneke ŋu o, gake míedi tso
gbɔwò be nabia Mawu.” Eye wogblɔ susu siwo ta wodi be yewoanɔ
adzɔge le asrafodɔ la ŋuti, ne yewoate ŋui la; menye ɖe womedi
be yewoaʋli dukɔ la ta, le nu ɖesiaɖe si woate ŋu awɔ la me o.
Gake nu lae nye, bena ne wo—ne woyi la, woyina ɖe ame gblẽkuwo
dome ɖo ge le egodo afima le nenem (nyemenya alesi wòayɔe o)
PXwo, alo ɖesiaɖe si míyɔe ko, eye ale woayi egodo afima si nyɔnu
amamanɔlawo le nɔa yiyim. Afima menye ŋutsuvi Kristotɔ ƒe nɔƒe o,
ke eyata Mawu ɖo woƒe biabia la ŋuti.
7 Eye azɔ Billy sue la va ŋdi sia, be yeaɖe Sharol nyui sue la,
eyata dzi dzɔ mí ɖe wo ta. Eye míedi dzɔgbenyui kekeake si le Mawu
Fiaɖuƒe me la, na wo.
8 Eye azɔ esia nye ɣeyiɣi dzeani na mí. Míewɔ Kwasiɖa Suku nyuia
ɖe ŋutɔ ŋdi sia, hame la yɔ fũ, eyata dzi dzɔ mí ŋutɔ. Ke zi geɖewo la,
osɔfowo, esia—esia dea dzi ƒo na mí be míakpɔ be amewo va ɖo to
wò. Elabena, mikpɔea, màdi be yeagblɔ mawunya na zikpui ƒuƒluwo
o, elabena wole…Míagblɔ mawunya la nenema ke ko ne ame ɖeka
koe le afisia hã. Gake ewɔa ame nyuie ne èsusu be, “Ne amesia dae
ƒu la, ame kemɛ ya laxɔe, mikpɔea.” Eye eyae wɔe be nua to vovo,
ewɔe be wòdzeani.
9 Ke azɔ, le dzeɖoɖo tɔxɛ la me fifi laa, esia enye, ne ɖe míate ŋu
axɔ amewo kabakaba ko.
10 Medo go Nɔviŋutsu Boutliere le esime medo go yi xexe,
ke nyemekpɔe o tso keke esime meva afisia. Megblɔ nɛ bena,
“Afika nènɔ?”

Eɖo ŋu be, “Menɔ dɔku mèm na woƒe ŋdɔnuɖuɖu.”
Eye ale menɔ gbɔgblɔm nɛ bena mebu dadame aɖewo sinu. Egblɔ

be, “Wòa?”
Mebe, “Wò mètrɔ vie teti hã o.”
Ebe, “Nenema kee nye wò hã.”

11 Megblɔ be, “Ema nye nunyaƒoƒo vavã.” Megblɔ be, “Gake, ènyaa,
meɖo. Meɖiɖi tso alafa ɖeka kple blaadre dzi, va ɖo alafa ɖeka blaatɔ̃
vɔ atɔ̃ dzi, eyata metrɔ vavã.” Nye kotuwo keŋ, hã, lolo wum vie. Ke
amea ɖe ƒle ɖe nam nyitsɔ laa, ale be mate ŋu adoe ava afisia; ɖeka
si mege le abɔta nam o, eye megbla le ali me o.

12 Gake mele—mele agbagba dzem be mawɔ nusi katã mate ŋu
awɔ be masubɔ Yesu Kristo esime mɔnukpɔkpɔ la su asinye. Ke wò
amegbɔkpɔkpɔ nyui la!
13 Menɔ gbɔgblɔm le xɔa me fifi laa, be mekpɔ Gbɔgbɔ Kɔkɔe gã la
ɖe kansa ɖa le nyɔnua ɖe ƒe lãme, le afima tututu. Enye—enye nyɔnua
ɖe si tso Texas. Ke nyɔnua nɔ anyi ɖe afima, evɔ nyemekpɔ amea ɖeke
wòtsaka nenema tɔgbe kpɔ o, osɔfo aɖe srɔẽ, anɔ ɣeyiɣi ʋeea ɖewo ko
va yi. Eye Aƒetɔ tsɔ ŋutega fiam le eŋu wòbɔbɔnɔ anyi ɖe afima, eye
mekpɔe. Eyɔ tso New York, hedi be yeava afisia. Minuti atɔ̃ koe nɔ esi,
eye mekpɔ srɔãŋutsu si ŋu dɔgbomebidɔ le, eye nusi na dɔgbomebidɔ
la enye ɖetsɔleme fũ si wòtsɔ na srɔã. Mawu Ŋusẽkatãtɔ, na nyɔnu
ma si bɔbɔ nɔ afima la dze eme. Ele anyinɔƒe, le kpɔyem. Ale, ke
medi be magagblɔ na wò hã, Nɔviŋutsu, bena wò dɔgbomebidɔ la vɔ.
Mikpɔea? Ɛ̃ ɖe, àhaya fifia eye nàgbugbɔ ayi Aƒetɔ la ƒe dɔ me.
14 Azɔ, ne èkpɔ nane si Aƒetɔ wɔ la, ɖeko ma—mate ŋu aɖi kɔ le esia
ŋu o. Ɖeko nàdi be yeayi edzi, ayi edzi, ayi edzi, anɔ edzi yim.
15 Eye, azɔ, nyitsɔ zã me míewɔ gbedodoɖa ƒe subɔsubɔ gãa ɖe, ke
enyo, enyo ŋutɔ. Asi dada ɖe dɔlélawo dzi, ema nye nu nyuia ɖe.
Eya katã koe nye nusi hiã, ɣeaɖewoɣi. Eye ekem ne amea ɖewo li
siwo nane le wo me ɖaa ke, si wo—womate ŋu alé o la, ke ele be
nàkpɔ nenem me ma adi nusie nye nua. Mikpɔea, nane si li le mɔ
xem na wo, nane si tsoga ɖe mɔa dzi. Ke vɔvɔli sue aɖe koe aʋuʋu
nua aɖe ɖa.
16 Azɔ, aƒenɔ sue la nɔ afima sẽ va yi, etsaka keŋ, etɔtɔ ŋutɔ. Nɔvi
sue dahe la, gbɔgbɔ mete ŋu le esum hã o. Ɖeko wònɔ…[Nɔviŋutsu
Branham gbɔ ya fuxefuxe, henɔ ya dim—Tala.] eye ɖeko—ɖeko wònɔ
tukaɖa wɔm, mikpɔea.
17 Azɔ, eyae nye nusi dze be nàwɔ. Le ememe ɖaa afii ke, mikpɔea.
Yenye be woalé eƒe gbɔgbɔ. Mikpɔea? Ekema la ɖee nèle wò susu
ɖom ɖe eƒe susu la me. Mikpɔea? Eye nàte ŋu atrɔ wò susuɖeɖewo.
Mikpɔea? Ekema ne ewɔ nenema la, ekema nàte ŋu atui ɖe Kristo
dzi, eye tso ema dzi kola ate ŋu azɔ yi ŋgɔ. Gake ele be nàɖɔli alesi
wòbua susue, mikpɔea. Eya ŋutɔ mate atrɔe o. Ɖeko wòle togodo
dom, ke ɖe wòle be nàlé esia. Azɔ nu sue ɖe le afima si ana wò nane…
Mèganɔ didim be yeadzro eme akpɔ o; mègawɔe o. Xɔ edzi se ko nàɖe
zɔ yi ŋgɔ.
18 Aleke lawɔ be ɖevi sue ma, si mlɔ edada ma ƒe abɔwo me le gama,
esi ku tso ŋdi ga asieke me ke, eye zã ma me esi zã ti vɔ la, afika eƒe
gbɔgbɔ sue la nɔ? Ele na wò be nàyi aɖadi eƒe gbɔgbɔ sue la akplɔ vɛ.
Eye eyako ne èkpɔe wògbɔna la, ekema nàte ŋu atsi tre le Aƒetɔ la

ƒe Ŋkɔ me ayɔe vɛ. Mikpɔea, ekema nua adzɔ. Gake vaseɖe esi nàwɔ
esia la, ɖeko ele dɔme ya gum, mikpɔea.
19 Menye naneke—naneke si nye nu saga o. Nua enye keke ɖe
Mawu ŋu, eye nàɖe ɖokuiwò ɖa le mɔa dzi be nàɖe mɔ na Gbɔgbɔ
Kɔkɔe wòazã wò awɔ nusianu si Eyama di be yeawɔ la. Nenemae.
Nu gãtɔ kekeake, na nunana ɖesiaɖe la, enye ame ŋutɔ ƒe susuwo
ɖeɖe ɖa, be nàɖe mɔ na Kristo. Ekema nusi Eya gblɔ la, ne èdi be
yeanya nenye Kristo ye alo menye ye o la…Nenye seselelãme ko la,
mègade nu eme nɛ o. Ke ne seselelãme ko wònye la, mègade nu eme
nɛ o. Gake ne woŋlɔe ɖe Nya la me la, ekema Mawu ye. Ɣesiaɣi la,
mitsɔ Nya la drɔ̃ ʋɔnu nusianu, si gbɔgbɔ aɖe nagblɔ na mi la. Nya
lae, migate ɖa tso Nya ma gbɔ gbeɖe o; ne miewɔe la, miebu.
20 Azɔ, hafi míanɔ edzi yim vaseɖe ga wuieve naƒo la, anɔ nuƒoƒo
dzi ɖeɖeko nenema la, mina míaʋu Biblia ale be miaxlẽ Ŋɔŋlɔa ɖewo
le eme afisia. Emegbe míele…Melɔña Mawu ƒe Nya. Menya be mí
katã hã míelɔñɛ. Azɔ nyemeɖo…
21 Meyina mawunya gblɔ ge, ŋdi sia, alo nu ƒo ge, afia Kwasiɖa
suku ƒe nusɔsrɔ̃ aɖe, kuɖe Mawu ƒe nyaɣaɣla siwo li tso xexeame
ƒe gɔmeɖoɖoanyi me la ŋuti, si woɖe fia le Yesu Kristo me. Ke
mɔnukpɔkpɔ mesu asinye be mato ye katã me o. Meŋlɔ esia be
bena alɔlelé li, eyata ma—mava tsɔ esia le ga bubu me esi magatrɔ
va afisia.
22 Azɔ medi be maxlẽ ɖe sinu le teƒe etɔ̃ le Biblia me. Gbãtɔ la, medi
be maxlẽe le Filipitɔwo 1. Filipitɔwo ta 1tɔ, adze egɔme tso kpukpui
19 lia dzi, miaxlẽ ato 22 lia hã me.

Elabena menyae bena esia atrɔ zu agbexɔxɔ nam to miafe
kukuɖeɖe kple Yesu Krito ƒe Gbɔgbɔ la, ƒe kpekpeɖeŋu me,
Le nye lala vevie kple mɔkpɔkpɔ la nu be, ŋu nagakpem le

naneke me o, hafi boŋ metsɔa dzideƒo blibo la katã bena, alesi
wònɔna ɖaa la, nenema ke wòanɔ fifia hã be Kristo naɖe ɖe
go le nye ŋutilã me, eɖanye agbe me, alo ku me o.
Elabena nye la Kristo enye agbe nam, eye ku enye viɖe nam.
Ke ne nye agbenɔnɔ le ŋutilã me, na nye dɔwɔwɔ tsea ku:

nyemenya nusi ma…tia le wo me o.
23 Azɔ le Romatɔwo ƒe Agbalẽ me ɖaa. Eye míedi be míadze egɔme
tso Romatɔwo ta 8 lia dzi, eye kpkpui 35 lia, be matu nusi medi be
matsɔ hena tanya la ɖe edzi.

Amekae amã mí tso Kristo ƒe lɔlɔ̃ me mahã? Fukpekpe
loo alo xaxawo, alo fuɖeɖe,…yometitiwo,…dɔwuame, alo
amamanɔnɔ,…ŋɔdzidodo,…yi mahã?

Abe alesi woŋlɔe ɖi ene bena, Ŋutiwò la wowua mí ʋuu….le
ŋkeke bliboa katã me; wobua mí abe alẽ siwo woyina wuwu ge
la ene.
Gake, le nusiawo katã me míeɖua dzi glo le amesi lɔ̃ mí la

ŋuti.
Elabena menyae keŋ bena, eɖanye ku o, eɖanye agbe o,

eɖanye mawudɔlawo o, edanye dziɖulawo o, eɖanye ŋusẽwo
o, eɖanye nusi le fifi o, eɖanye nusi le vava ge o…
Eɖanye kɔkɔƒe o,…gogloƒe o, alo nuwɔwɔ bubua ɖe o, mate

ŋu amã mí atso Mawu ƒe lɔlɔ,̃ si le Kristo Yesu, mía Aƒetɔ me
la gbɔ o.

24 Le Dɔwɔwɔwo 2, kple kpukpui 30 lia.
Esi wònye nyagblɔɖila, eye wònyae bena, Mawu do ŋugbe

nɛ kple atamkaka bena, tso eƒe alimevia ɖe me, le ŋutilã nu la,
yeafɔ Kristo ɖe tsitre si anɔ eƒe fiazikpui dzi;

25 Azɔ esia nye Ŋɔŋlɔ sɔgbɔ, ewɔ sigbe ele xlã ƒom tso teƒe ɖeka yi
teƒe bubu ene, le Biblia me. Gake míenya esia, bena ne woxlẽ Ŋɔŋlɔ
sɔgbɔ la, míakpɔ nane le Eme si akpe ɖe—ɖe mía ŋu. Azɔ Mawu
nekpe ɖe mía ŋu dzro fifia, esime medi be matsɔ tanya sia, ŋdi sia,
wòanye nyati ɖeka be tɔɖoƒe: Tɔɖoƒe.
26 Azɔ míe, esime mele tanya sia dim la, meyi ɖe nyadigbalẽ me.
Mesusu be, “Nuka? Amea ɖe yi edzi nɔ gbɔgblɔm be, ‘Ema nye
tɔɖoƒe, nyateƒe. Tɔɖoƒe, nusiae wònye.’” Mesusu be, “Nuka nyati ma
nye? Egɔme ɖe, tɔɖoƒe?” Eye meyi nyadigbalẽ me be madi gɔmeɖeɖe
si le esi.
27 Webster gblɔ be enye “nusi de blibo le eɖokui me, si ƒe ŋusẽ mese
ɖo o, le ɖoƒe gbãtɔ la enye nuwuƒe.” Mikpɔea, “si ƒe ŋusẽ mese ɖo
o, si de blibo le eɖokui me, eye vavã la enye nuwuƒe,” emae nye
nyati tɔɖoƒe.
28 Ke medi be magblɔ ale, eye meka ɖe dzi be mialé nyati siawo,
elabena menye osɔfo si xɔ hehe menye le alesi wowɔnɛ, kple mɔnu si
wotsɔ susuŋutinunya hea nane vɛ si awɔ dɔ ɖe ame dzi o esi ate ŋu
alé amewo daɖi la o. Nu ɖeka si mewɔna la, enye esi be mawɔ nye
ŋutete katã, ɖe xɔl̃ɔ̃ siwo Kristo tsɔ nam la ta, eye me—me—medi tso
wo gbɔ be woakpɔ nusie nye nye susu kuɖe Kristo ŋu.
29 Azɔ, dɔwɔwɔ gã ɖesiaɖe la woblanɛ ɖe tɔɖoƒe aɖe ŋu. Màte ŋu ayi
le agbe me ne tɔɖoƒe mele asiwò o. Mate ŋu awɔ naneke le tɔɖoƒe ƒe
anyi manɔmanɔ me o, elabena eyae nye blaɖeŋu sɔti mlɔetɔ la. Eyae
nye—eyae nye ati si ŋu wobla nane ɖo le nua ƒe mɔzɔzɔa ƒe nuwuwu.
Enye teƒea ɖe si wobla wò ɖe nane ŋu le.

30 Le ŋkeke sia si me míele agbe le fifia la, esi nusianu ŋena dze
eme, hegbãna kaba ayi ɖe gbegblẽ me la, mesusu be Gbedeasi sia
anye nusi asɔ kplii tututu, vevietɔ na Kristotɔwo fifia esi wole woƒe
tɔ goglowo me tom. Kristo hamea le tɔ goglotɔ wu me tom esi meva
kpɔ le ƒe akpe eve mamlea siawo me o. Elabena, míeva ɖo teƒe si
wotsɔ nane ɖo Kristosubɔsubɔ ŋku me, nane si hiã be woawɔ tiatia
kuɖe eŋu, ke mesusu be ele be Kristo hamea nakpɔ nane si ŋu wonya
be woabla yewo ɖo, wu esi woanɔ agba sam abe aŋgba ene le tsi dzi,
le ya nu. Abe alesi Biblia gblɔ bena, “Nufiafia ƒe ya sia ya si ƒona yina
gagbɔna.” Ya ava aƒo aŋgba sue sia atu ta afii, eye emegbe ya bubu
ava, dziehe ya, anyiehe ya, ɣedzeƒe ya, ɣetoɖoƒe ya. Màɖo afiaɖeke
gbeɖe o, mèli ke o. Ele be Kristo gbenɔnɔ nanye agbe si kpɔ kelili. Ele
wòanye nane si anye—si anye ɖoɖo si—si ŋu wobla wò ɖo, si awu
agbe la ŋutɔ hã.
31 Ke ele be nane nanɔ asiwò si ŋuti nànɔ babla ɖo. Amea ɖewo le
babla ɖe woƒe adzɔ ŋu. Ɖewo le babla ɖe woƒe ƒomewo ŋu. Ɖewo le
babla ɖe dzixɔse aɖe ŋu. Ɖewo le babla ɖe dɔwɔƒea ɖe ŋu le asrafowo
dɔme. Nu vovovowo le mía si siwo ŋuti wobla mí ɖo. Gake mesusu
be, abe Kristotɔwo ene la, ele na mí be míanɔ babla ɖe nusi míenya
be ele eteƒe la ŋu, mikpɔea. Elabena, nàte ŋu anɔ babla ɖe wò ƒome
ŋu, gake srɔw̃ò—wò la ate ŋu ava dzo le gbɔwò. Ate ŋu anɔ babla ɖe
asrafodɔ ŋu, eye woawu wò. Eye nàte ŋu anɔ babla ɖe nu bubuwo ŋu,
ke nuwuwu li nɛ. Gake la ele be blaɖeŋu sɔti mlɔetɔa ɖe nanɔ anyi.
Ele be afiaɖe nanɔ anyi si—si ame nabla eɖokui ɖo hena eƒe dzeƒe
Mavɔ la. Elabena, ne èdi be yeagblẽe ɖe wò dɔ si me la, eye wò dɔ la
nya vɔ kola, evɔ nawò. Ne woɖe wò ƒome ɖa kola, evɔ keŋ.
32 Gake nu ɖeka li si mesusu be enye blaɖeŋu sɔti mlɔetɔ la. Ke
mexɔe se be blaɖeŋu sɔti ma nɔ Paulo si le agbe me afii. Eye medi
be—be maɖo ɖe, nenye be míana ŋkɔe nenema, eye maƒo nu le
blaɖeŋu sɔti ma ŋu. Egblɔ be, “Na nye la Kristo enye nye agbe, eye
ku enye viɖe nam.” Azɔ, Kristo enye Paulo ƒe Tɔɖoƒe. Eyae nye eƒe
blaɖeŋu sɔti la. Enye etɔ. Enye nyahehewo katã ƒe nuwuwu. Eyae nye
Kristo, si nye eƒe blaɖeŋu sɔti la.
33 Paulo la blaɖeŋu sɔti sia menɔ esi ɣesiaɣi o. Tsã la enɔ babla ɖe
Farisitɔwo ƒe hatsotsoa ɖe ŋu. Eye wòle be woahee eye wòasrɔ̃ nu,
ale be amewo nalɔ̃ ɖe edzi eye wòabla eɖokui ɖe woƒe sɔti la ŋuti.
Gake gbeɖeka la enɔ Damasko mɔ dzi, eye wòdo go Yesu, ŋku me
kple ŋku me. Eye tso ema dzi la etso ka si blae ɖe Farisitɔwo ƒe sɔti
la ŋu; hetrɔ bla eɖokui ake, ɖe Yesu Amesi wonya be woklãe ɖe ati
ŋuti, wòku, eye wògafɔ la ŋu. Paulo nyae elabena edo go Ame la.
Numa trɔe ziɖeka le afima. Meganye ame ɖeka ma ke tso ekema dzi

o. Menye agbalẽ ɖeɖe ko wodo go azɔ ya o. Meganye dzi—dzixɔse
aɖe ko wòdo go o. Edo go Ame, Yesu Kristo. “Ameka Nènye, Aƒetɔ?”

Eɖo ŋu be, “Nyee nye Yesu.”
34 Mina míasusu dzeɖoɖo ma kpɔ, hena ɣeyiɣi ʋeea ɖe. Mexɔ se
be Paulo nye anukwareme. Esi wònye be esia nye Kwasiɖa suku ta,
míedi be míafiae abe Kwasiɖa suku ene. Paulo la, mexɔe se be, enye
ame si nye anukwaɖetɔ, deto, eye nane—naneke mele eŋu si to vovo
na ame tutɔ ɖesiaɖe o.
35 Nyagblɔɖila mawo katã la wonye amewo ko abe míawo ke ene.
Biblia gblɔ nenema. Yakobo Kɔkɔe 5, “Eliya nye ame si nu vena abe
míawo ke ene,” eye kɔkɔƒewo kple gegeƒewo le eŋu, eƒe eme nɔnɔwo
kple egodo nɔnɔwo, “gake edo gbe ɖa vevie be tsi nagadza o.”
36 Eye Paulo hã nye ame ƒomevi si ke míenye. Ekpɔ eƒe
dziɖeleameƒowo, eƒe ɖikeke. Eye wònye ame ɖianukware. Edena
subɔsubɔ kɔmamã nyuitɔwo wu dometɔ ɖeka si woakpɔ le xexeame.
Eye wòyina ɖe nufiala zu ge le kɔmamã ma me; esrɔ̃ nu le nufiala gã,
Gamaliel te, amesi nye nufiala gãtɔwo wu dometɔ ɖeka le wo si le
ŋkeke ma me. Edzilawo kpɔ nusia gbɔ nɛ, esi wokpɔ be nane le Paulo
ƒe agbe me la, wowɔ dɔ sesĩe be woaɖoe ɖe suku, ale be woafia nui
le Mawu ƒe sewo katã me. Eye, kple anukwareɖiɖi deto, exɔ eme nya
ɖesiaɖe dzi se.
37 Ke ese nya tso ame gblɔewo ƒe hatsotso sia ŋuti, kple alesi
nyagblɔɖilaa ɖe, si Eya ŋutɔ ƒe hatsotso la yɔna nenema la, nɔ anyi
kpɔ, si tsitre le Galelia, esi ŋuti wogblɔ le be ewɔ nukunuwo heyɔ dɔ
dɔnɔwo. Gake eƒe—eƒe kɔmamã si me wole la melɔ̃ ɖe Amesia dzi
be enye nyagblɔɖila o, nenem Yesu ma si tso Nazaret, elabena Metsɔ
Eɖokui de wo me o. Esiata Paulo mate ŋu ayi egbɔ o, elabena ye
ŋutɔ ƒe kɔmamã me—metɔwo mexɔ Edzi se o. Eye wogbe nya nɛ le
numa ŋuti.
38 Eye Paulo, esi wònye anikwaretɔ ta, ebui be, “Nenye be nusia
metso Mawu gbɔ o, eye nye hamea gblɔ be metso Mawu gbɔ o la,
ekema nu ɖeka ko wòle be mawɔ, eyae nye be maɖe asi le me.” Egblɔ
be, “Miɖe numa ɖa le mɔa dzi, elabena enye…ava nye mɔxenu, ava zu
aɖiteame, dɔvɔ,̃” tsitre ɖe eƒe kɔmamã ƒe dzixɔse la ŋuti. Eyata eɖoe
le eƒe dzi me be yeayi aɖaɖe “dɔvɔ,̃” la ɖa abe alesi ye ŋutɔ yɔe, alo
eƒe hamea yɔe ene, ƒugbe tso eƒe Farisitɔwo ƒe hatsotso nyui la gbɔ.
39 Gbeɖeka, kpakple agbalẽ ɖe asi, si wòxɔ tso nunɔlagã gbɔ ɖe
kotoku me, be yeaɖo asi nenem me siwo le nɔnɔme ma me dzi,
elabena emae nye dɔ si wòde asi na Paulo. Edze mɔ yina na ɖe du
si woyɔna be Damasko la me. Wona ɖoɖoe zi le wo nu, le wo gbɔ le
Yerusalem vɔ. Ale wòna—wòna woƒu kpe Stefano, ke Paulo ye na be

woƒu kpee, eɖi ɖase le esia ŋuti helé awu la ɖe asi. Azɔ eyina ɖe afisia
be yeagawɔ numa ke, eye yeaɖe mɔxenu gã sia ɖa.
40 Gake anɔ abe, ate ŋu anye ŋdɔ me, ga wuiɖekɛ, alo ga wuieve
lɔƒo la, woƒoe ƒu anyi. Eye esi wòdze anyi la, ewu mo dzi kasia Kekeli
aɖe tɔ ɖe eŋgɔ. Eye Gbea ɖe do tso Kekeli la me, gblɔ bena, “Saul,
Saul,” nyabiasee, “nukaŋuti nèle Yonyeme tima?” Azɔ Paulo nyae,
alo Saulo, boŋ, nyae bena yeƒe dukɔ la nɔ Kekeli ma kplɔm ɖo tso
keke esime wova tso Egypte. Ke ne…
41 Ɖe mielé ŋku ɖe Lamsa ƒe Biblia gɔmeɖeɖe ŋuti kpɔa, xoxotɔ
la…He—Hebriviwo ƒe dzesi xoxoa si—si fia Mawu la enye Kekeli
dzoguietɔ̃ tɔ; kloe la, enye nane tɔgbe abe ema ene, si nye Mawu ƒe
nyenye etɔãwo, le Mawunyenye ɖeka me. Eye Kekeli dzoguietɔ̃ tɔ, etɔ̃
le Ɖeka me sia, si nye Mawu ɖeka la, nye dze—dzesi na Hebriviwo,
hena Mawu, Kekeli.
42 Eye esi Mose do go Eyama le ŋuve la me la, Egblɔ be, “MENYE,”
si kpɔtɔ nye eyama ke, etɔãwo; etsɔ, egbe, yi ɖe mavɔmavɔ me, si
ganye Mawu ɖeka ma ke. Eye Mose do go Eyama le ŋuve bibi la
me. Enye Kekeli. Eye le esime Wòkplɔ Israelviwo tso gbedzi la, Enye
nubabla ƒe Dɔla, si Mose kpɔ le xɔse me, hegblẽ Egipte ɖi, eye wòbu
Kristo ƒe ŋukpe gãe wu Egipte ƒe kesinɔnuwo. Le xɔse me, Mose kpɔ
bena emae nye Kristo, Amesiamina la. Eye Amisisi la mele ame tutɔa
ɖeke dzi o, ke boŋ Enɔ Dzo Lilikpo ƒe nɔnɔme. Mikpɔea?
43 Eye esia megbe Amisisi ma ke ɖi va le Eƒe nyɔnyrɔ̃ me, eye
woyi ɖe Kristo me henɔ Eme. Yohanes nya be Eyama ye. Egblɔ bena,
“Amesi ke dzi nàkpɔ Gbɔgbɔ ma si kplɔ wo do goe tso Egipte yi ɖe
gbedzi, hegatso gbedzi yi ŋugbedodo nyigba dzi la, Amesi dzi nàkpɔ
Mawu ƒe nɔnɔme dzoguietɔ̃ tɔ sia naɖiɖi ɖo ahanɔ edzi la, Eyae lanye
Amesi anyɔ̃ ame kpakple Gbɔgbɔ Kɔkɔe kple Dzo.”
44 Azɔ Paulo la gomekpɔkpɔ mesu esi kpɔ be wòkpɔ nusia teƒe
vaseɖe fifi o. Gake be mawɔe nu vavãe, na mi la, sedede vevie wònye
na Yudatɔwo be woade ta agu na legba, alo nane tɔgbe abe ema ene
o! Azɔ esi wòkpɔ Kekeli gã sia la, enyae bena eyae nye Aƒetɔ la. Aƒetɔ
gɔme enye “ŋutɔnyenye, nu dziɖuɖu.” Eya—eya mele naneke yɔ ge
ko be “Aƒetɔ,” eyama si nye Hebrivi akuaku, esime wònya kɔtɛ be
Numa nye Gbɔgbɔ o. Hafi boŋ mide dze sii, enya be Dzo Lilikpo ma
nye Ɖeka ma ke si kplɔ yeƒe dukɔ la. Eyata etrɔ gblɔ bena, “Aƒetɔ,
Ameka Nènye? Ameka Nènye? Medi be manya Amesi Nènye? Èdo
go Mose le ‘MENYE’ ƒe ŋkɔ me.” Ke matɔ te ɖe woƒe susu la dzi, hena
minuti ɖeka.
45 Yesu, esime Wònɔ anyigba dzi, eye wosi ami nɛ kple Numa si
wokpɔ la, mide dze sii be, Egblɔ be, “Metso Mawu gbɔ va,” Gbɔgbɔ

la, Kekeli la, Dzo Lilikpo la, “eye Metrɔ yina Mawu gbɔ.” Eye Wòva zu
ŋutilã be wòaku ɖe míaƒe nuvɔw̃o ta. Eye le Eƒe ku, ɖiɖi, tsitretsitsi,
kple dziƒo yiyi megbe, esi Wòyi dziƒo vɔ la; le ŋkeke blaene megbe,
Elia yi dzi; eye le ŋkeke blaatɔã gbe, Egatrɔ va le Dzo Lilikpo ƒe
nɔnɔme me, le amewo dome, hemã Eɖokui, abe dzo ƒe aɖewo ene,
hedze ɖe wo dome amesiame dzi. Eye wo katã yɔ fũ kple Gbɔgbɔ
Kɔkɔe, eye wode asi nu ƒoƒo me kple gbegbɔgblɔ bubuwo, abe alesi
Gbɔgbɔ la na wo be woaƒo nui ene.
46 Mikpɔea, Mawu si mã Eɖokui; Mawu le Dzo Lilikpo gãa ɖe me;
Mawu si ɖe Eɖokui ɖe fia le ŋutilã me; azɔ Mawu si mã Eɖokui
ɖe Etɔwo dome. Dzo Lilikpo si ka eɖokui me, hedze ɖe wo dometɔ
ɖesiaɖe dzi, abe dzo ƒe aɖe kakɛwo ene, aɖe mamã si dze ɖe wo dzi,
dzo ƒe aɖewo, aɖe mamãwo sigbe dzo ene dze ɖe wo dome amesiame
dzi. Eye Esia yɔ wo katã fũ, eye wode asi aɖeyeye dodo me, abe alesi
Gbɔgbɔ la na wo be woaƒo nui ene.
47 Azɔ, mikpɔea, mimenye amesiwo dome mã o, ele be míanɔ ɖeka,
elabena mía dome amesiame lé Mawu ƒe akpa ɖe ɖe asi. Eye edze be
mí katã míanɔ du, ekema woɖe Dzo Lilikpo la ɖe go blibotɔe, le Eƒe
bliboyenye me; nenye be Eƒe Hame la katã ƒoƒu le Dziƒo nutowo me la,
ekema Mawu ƒe ŋusẽ la ƒe blibonyenye la katã le Eƒe Hamea me. Mía
dome ame ɖesiaɖe lé gbɔgbɔme nunanawo kple gbɔgbɔme dɔwɔƒewo
me ɖe asi, ne míeva ƒoƒu la, agatrɔ he Dzo Lilikpo ma vɛ ake.
48 Eye Paulo de dze sii be enye Aƒetɔ la, eye wògblɔ be, “Aƒetɔ,
Ameka Nènye, hafi mele Yowòme tim?”
49 Eɖo ŋu be, “Nyee nye Yesu, eye asesẽ nawò be nàƒo afɔkpo
nutɔnu.”
50 Ke wode gbe asi na Paulo be wòatsi tre ne wòato mɔ si woyɔna
be, “Dzɔdzɔe.” Ke nyagblɔɖilaa ɖe nɔ afima si va kpee, eƒe ŋkɔ enye
Anania, si kpɔ ŋutega, eye eyama nyrɔẽ. Eye wòdzo yi Arabia, ƒe etɔ̃
sɔŋ, be yeasrɔ̃ Ŋɔŋlɔawo, ne yeakpɔ alesi Dzo Lilikpo sia si dze na
ye la le.
51 Azɔ míekpɔ bena Paulo, hena eƒe agbe mamlɛa la, etsɔ esia wɔ
blaɖeŋu sɔtie. Edo go Mawu, ŋku me kple ŋku me, eye Mawu de dɔ
asi nɛ. Blaɖeŋu sɔti ka tɔgbe nye si! Tɔɖoƒe ka tɔgbe esi! Emae nye
anukutsyɔtsyɔw̃o katã ƒe nuwuwu. Emae nye nuwo katã ƒe nuwuwu
na Paulo. Nyaʋliʋliwo katã, evɔ. Nyemefɔ le eme na nusi Farisitɔwo
gblɔ, Zadukitɔwo gblɔ, alo ameka ke agblɔ o; edo go Mawu si dzi Nya
la ɖo kpee, ke nyaa vɔ! Emae zu eƒe agbe ƒe mamlɛa. Elabena ekpɔ
Mawu si woɖe ɖe go, eye woɖo kpe edzi nɛ be Mawu Ye, to Nya la
me, kple to nɔnɔme kple dzedzeme si me Wònɔ la me, eye to Gbe si ƒo
nu to se hegblɔ nusi wònye tututu nɛ la me. Azɔ, ema nye nu gãa ɖe.

Mewɔ yaa be ete ŋu gblɔ, le—le Agrippa ŋku me be, “Nyemesẽ to ɖe
Dziƒo ɖeɖefia la ŋu o.” Woblae ɖe eŋuti. Nane li si nye nu vavã, nane
si wònya nyuie, nane si amea ɖeke mateŋu axɔ le esi o.
52 Azɔ, egbe la, nenye sukudede ɖeɖeko dzi míeka ɖo, alo nenye
ɖe—ɖe sukudede ƒe—ƒe aɖaŋu mɔnu nyanyɛa ɖe dzi ko be míatsɔ ɖe
Biblia gɔme la, ekema ɖeko míexɔ esia tso—tso tagome nunya me.
Gake amea ɖeke mekpɔ mɔ anɔ nyagblɔti sia ƒe megbe, be woaɖe
gbeƒã Nyanyuia o, negbe ɖe wòkpe Kplii ŋku me kple ŋku me.
53 Sigbe Mose ene, le gbeadzi ƒe megbe, meka alesi gbegbe wòde
sukue o, nuka kee dzɔ o hã; eƒe vɔvɔw̃o kple dziɖeleƒowo bu ɖa
elabena etsi tre ɖe Mawu ƒe anyigba kɔkɔe dzi, esi amea ɖeke mate
axɔ le esi o.
54 Eye ŋutsu alo nyɔnu ɖesiaɖe si wɔ numetoto kple Mawu la, edo
go Dzo Lilikpo sia le eƒe dzi ƒe teƒe kɔkɔe la. “Mawuŋusrɔl̃aa ɖeke
meli o, gbɔgbɔvɔã ɖeke o, naneke kura o,” Paulo gblɔ be, “naneke si
li fifi, naneke si le vava ge, ku, dɔlelé, blanuilelé, mate ŋu amã mí
ɖa tso Mawu ƒe lɔlɔ̃ ma, si le Kristo Yesu me gbɔ o.” Enye blaɖeŋu
sɔti. Ènya be nane dzɔ. Meka alesi dzɔdzɔmenunya atsi tre agblɔ be
ale, ema, alo ekemɛ o la, wobla wò. Wò kple Mawu miezu ɖeka. Ele
mewò, eye wò hã ele Eyama me. “Le ŋkeke ma dzi mianyae bena
Mele Fofo la me, Fofo la le Menye; Mele mia me, eye miwo hã miele
Menye.” Wobla wò ɖe Eyama ŋu.
55 Eye Paulo ƒe—ƒe agbe tu ɖe Kristo dzi. Enye agbe si to vovo tso
esi wònɔ tsã la gbɔ. Tsã la sukudede ƒe susuɖeɖe nɔ esi; ke azɔ la
agbe si tu ɖe Kristo dzi le esi, tɔɖoƒe. Meka alesi gbegbe Agrippa
nagblɔ o bena, “Wòa, èle tsu kum, Paulo. Wò tagbɔ gblẽ. Wòa, èsrɔ̃
nu fũ akpa.”

Eɖo ŋu be, “Menye aɖaʋa medze o.”
56 Eye wòdae ɖe Agrippa, le mɔa ɖe nu ale gbegbe be eyama gblɔ
be, “Èƒoe ɖe nunye kloe be mazu Kristotɔ.”
57 Egblɔ be, “Madi be nazui, negbe ɖeko…sigbe nye ene, ke negbe
babla siawo ko.”
58 Esia awɔ wò be nawɔ nanewo, ne Kristo nye tometi na wò agbe
abe Paulo ene la, nàwɔ nanewo siwo màte ŋu awɔ le ɖoɖoa nu o. Azɔ
mikpɔ ɖa. Le ɖoɖoa nu la, amesi womlã keŋ le—le Ŋɔŋlɔawo kple
nuwo keŋ me la, le ɖoɖoa nu la ɖe wòakplɔ mɔ si dzi wòhee le la ɖo.
Gake esi wòzu…hetsɔ Kristo wɔ eƒe tɔɖoƒe, eƒe kɔkɔƒe wu la, ekema
agbe la to vovo. Ewɔ nu si to vovo. Ewɔ nu tagbɔ manɔsitɔe, ɖoɖe
hehe si wòxɔ tsã la ŋu. Ke agawɔ nenema ke.
59 Ne ɖe hame la ate ɖa tso Hamewo ƒe Adaŋudeha ma gbɔ, ahatrɔ
va atsɔ Mawu ƒe Nya wɔ woƒe kɔkɔƒe wu la, atsɔ Mawu ƒe Nya wɔ

woƒe blaɖeŋu sɔti la, numae awɔe. Gake wole wo ɖokuiwo blam ɖe
ame ŋutɔ ƒe nuwɔwɔ ŋu. Eyata amu kokoko. Enyo, Biblia gblɔ be wole
ewɔ ge. Gake Ŋugbetɔ aɖe le anyi nɔ ge si wotia tso keke xexeame ƒe
gɔmeɖoɖoanyi me, esi anɔ babla ɖe blaɖeŋu sɔti ma ŋu.
60 Mate ŋu akpɔ be Mavɔmavɔ ŋe, dze ɣeyiɣi me, le Eden me ke.
Eye, esi Nusia dzɔ la, Ʋu ƒe flitete aɖe do go, tẽ yi Kalvaria; hegatso
Kalvaria gbɔ va yi, si wosa kple ka sia, ɖe blaɖeŋu sɔti la ŋu, Yesu.
Eye gbeɖeka ne Eva Etɔwo xɔ ge la, amesiame si le babla ɖe kɔkɔƒe
wu sia ŋuti la woafɔ wo ɖe tsitre le Mavɔmavɔ me. Nukaŋutie? Wonɔ
Mavɔmavɔ me ɣeawo katã ɣi. Woɖo wo daɖi xoxoxo le Mavɔmavɔ
me. Wonye Mawu ƒe akpaa ɖe. Wonɔ Eƒe susu me le gɔmedzedzea
me. Eye esi wohe ka gã sia, si nye Ʋu ƒe flitetea la, Dzesi ma si ŋu
menɔ nu ƒom le, esi wotso anyigba dzi va la, amesiame si le Ʋu ma me
la woakɔe daɖe Mavɔmavɔ me ake. Gake mɔ ɖeka si wòanye la, enye
be wobla wò ɖe tɔɖoƒe ma ŋu, si nye Yesu Kristo. Enye tɔɖoƒe! Menye
ame ƒe nuwɔwɔ o; ke boŋ Mawu fɔ Eyama ɖe tsitre tso amekukuwo
dome, eye Wònye tɔɖoƒe. Eye míenya be Ele agbe, Eli kpli mí le afisia
le Eƒe tsitretsitsi ƒe Ŋusẽ me, hele nu ɖeka ma ke si Wòwɔ esime Wònɔ
anyigba dzi la wɔm.
61 Woblam ɖe Kɔkɔƒe wu ma ŋu. Afimae nye dzrehehewo katã la ƒe
nuwuƒe. Woblam ɖe eŋu. Emae nye nye agbe. Menye nuvɔw̃ɔla hafi
Kristo va ɖem. Medo go Nane. Eye tso esime Numa va menye la, nua
to—nua to vovo. Eye woblam ɖe eŋu, nusianu si menye la woblae ɖe
afima tututu. Eye Mawu mã Eƒe agbe me, heɖe mɔ be manɔ agbe le
Ye me, eye Eya hã le menye, ekema míele babla. Nye…
62 Nusi amewo di be yewoaxɔ ase la mewɔ naneke o. Na ame ɖeka
ɖesiaɖe la, wòbla wò ɖe Esia ŋu. [Nɔviŋutsu Branham ƒo eƒe Biblia
dzi—Tala.] Eyae nye wò kɔkɔƒe wu. Eyae nye…eyae nye nya mlɔetɔ.
Eye ekem ne Enye Nya la la, ekema ele be Esia nanye nya mlɔetɔ la.
Ele be Esia navɔ nya la. Nu ɖesiaɖe si Eya gblɔ la, Eyae nye ka dzĩ
ma. Eyae nye Kristo. Eye nusianu si tsitre ɖe Ema ŋu la, nyemenya
naneke tso eŋu o. Nusi ko míedi be míanya lae, nye nusi Nya sia
gblɔ; elabena woblam ɖe Kristo ŋu, eye Kristo enye Nya la. Miese
eme azɔa? [Ƒuƒoƒea gblɔ be, “Amen.”]
63 Eye Eƒe Nya ƒe akpaa ɖe si woɖo ɖi na egbe la, Eƒe Gbɔgbɔ Kɔkɔe
la le afii be yeaɖe Nya ƒe akpa ma ɖe go.
64 Tututu abe alesi wònɔ gbaɖegbe le Eƒe dzidzi ɣi ene. Yesaya 9:6.
Le Ŋɔŋlɔwo katã me va yi. Wogblɔ nusianu tso Eŋu, esia va eme. Le
Luka ƒe Agbalẽ me ɖaa la, míegblɔna be enye…míekpɔe be nenemae.
Eye Enye nuwuwu, Enye—Enye nyagblɔɖi la ƒe nuwuwu, hã, si ku ɖe
Eyama ŋu. Ewu esia nu, ŋutinya la, hadzidziwo, nusianu le Nubabla

Xoxoa me, si ƒo nu tso Eŋu la, wu nu le afima tututu. Eya zu kɔkɔƒe
wu. Eya zu Mawu ƒe Nya ƒe blaɖeŋu sɔti la na agbenɔɣi sia.
65 Eye amesiwo wogbugbɔ gadzi vavã le agbenɔɣi sia me la, siwo
yɔ fũ kple Gbɔgbɔ Kɔkɔe la, woawoe nye Ŋɔŋlɔa ƒe blaɖeŋu sɔti siwo
nu wòle be woawu le ŋkeke mamlɛwo me. Woawoe nye kɔkɔƒe wu.
Mawu ƒe kɔkɔƒe wu ye, elabena Eƒe Nya la ye; eye Nya la enye Kristo,
blaɖeŋu sɔti la. Mɔnua ɖeke meli be woadzo ɖa le egbɔ o. Nane si lé
wò ɖe asi.
66 Abe alesi megblɔ ene la, awɔ wò be nàwɔ nusiwo le ɖoɖo nu la
màlɔ̃ awɔ o. Ewɔ Paulo be wòwɔ nusiwo le ɖoɖo nu la mate ŋu awɔ
o. Ewɔ Mose be wòwɔ nusiwo le ɖoɖoa nu la mate ŋu awɔ o. Ewɔ
ŋutsu kple nyɔnu ɖesiaɖe be woawɔ nusiwo le ɖoɖo nu la womate
ŋu awɔ o. Enye nane si dzi wo—wotu wò ɖo. Enye nane, Enye wò
kelinu. Ele abe…
67 Enye seke na tɔdziʋu. Wobla tɔdziʋua ɖe seke ŋu, le ahom tuɣi.
Eye ne Kristo nye wò tɔɖoƒe la, ɖe wobla wò ɖe Eŋu. Le ɣeyiɣi sesẽwo
me la, tɔdziʋu la, ne èɖe asi le eŋu wòsagba la, ava lɔ a—a—a—
agakpewo agbã. Gake nusi wowɔna la, wodana seke ɖe tɔ me. Seke
la yina vaseɖe esi wòaku gɔmeɖoɖo gakpe la. Ke wobla tɔdziʋu la ɖe
seke la ŋu. Eyae nye tɔɖoƒe na tɔdziʋu la.
68 Eye Kristotɔ si wogbugbɔ gadzi la woblae ɖe Kristo ŋu, eye Biblia
enye seke la. Eyae nye nusi ŋuti wobla mí ɖo. Na ɖoɖowɔhawo, na
nuwo keŋ, na dzɔdzɔmenunya, na sukudede nagblɔ nya si dzro wo
faa. Zi alesi Nya ma gblɔe hedo eŋugbe ko la, wobla mí ɖe Esia ŋu.
Nane li si mana be nate ɖa le eŋu o. Ye tutue ma. Kristotɔ si wogbugbɔ
dzi vavã la, wonɔa anyi kple Nya ma. Ne Eya gblɔ be woawɔ nane
la, kple alesi woawɔe la, nenema wòle be míawɔe. Meka nusi ame
bubua ɖe nagblɔ o la, Numae nye nusi Mawu gblɔ. Wobla mí ɖe Ema
ŋu, agbe si tu ɖe Kristo dzi.

Kristo, ma ke, gale abe Anyiehe Ɣletivi ene.
69 Minyaa, xexe la trɔna godoo. Eye Ɣletiviwo, le nyateƒe me la,
ema si miekpɔna abe fiẽsi ɣletivi la, eya kee ganye agudze ɣletivi.
Xexe blibo la ɖeko wòle totrom le eŋuti godoo. Gake ete na ɖa le
ɣletivi mawo ŋu, wo katã ŋu negbe anyiehe ɣletivi la ko. Azɔ mate
ŋu adzidze wò taɖoƒefianu ɖe fiẽsi ɣletivi dzi eye nàde afiaɖeke o,
elabena ne ŋu gake ŋdi la, nukae? Èle fiẽsi ɣletivi me le ɣetoɖoƒe, ke
ne ŋu gake ŋdi la èɖo ɣedzeƒe. Mikpɔea, màte ŋu awɔe o. Gake nàte
ŋu adzidzee ɖe anyiehe ɣletivi ya dzi, amen, eye nàlé eƒe domedome
tututu. Àdo le eme.
70 Eye nenemae agbe si Kristo nye tometi na la le. Ne èbu la, Eyae
nye wò Anyiehe Ɣletivi la. Ekema, ne Eya nye wò Anyiehe Ɣletivi la,

Gbɔgbɔ Kɔkɔe nye wò taɖoƒefianu, eye taɖoƒefianu la afia asi Anyiehe
Ɣletivi la. Mafia asi dzixɔse aɖeke alo kɔmahatsɔŋkɔ o. Mafia asi
seselelãme, alo ɖesiaɖe si wòanye la o. Etɔna ɖe Anyiehe Ɣletivi la
dzi maʋãmaʋãe. Eyamae nye wò Anyiehe Ɣletivi la. Ne èbu la, àte
ŋu atra kple kɔmahatsɔŋkɔwo, kple nenem nuwo. Gake taɖoƒefianu,
Gbɔgbɔ Kɔkɔe la, afia asi Nya la na wò tẽ, esi nye Kristo, eye wòalé
wò maʋãmaʋãe. Bla ɖokuiwò ɖe Ema ŋu.
71 Nukae adzɔ nenye be anyiehe ɣletivi meli o, aleke ame lawɔ akpɔ
eƒe mɔ ne atsiaƒu do breku? Nuka wòanye ne Gbɔgbɔ Kɔkɔe meli be
wòaɖɔ mɔ na wò ɖo ɖe Mawu ƒe Nya la gbɔ, be woaɖe Esia ɖe go
ahaɖo kpe Edzi o mahã, nuka míawɔ le gaƒoƒo sia me? Gbɔgbɔ Kɔkɔe
fiana asi Nya la ɖeɖeko. “Ame manɔ agbe ɖe abolo ɖeɖeko ŋu o, ke
boŋ ɖe Nya sia nya ŋu.” Menye Nya la ƒe akpaa ɖe ko o; ke boŋ Nya
sia nya, Ye katã. Nya sia Nya si dona tso Mawu ƒe nu me, eyae nye
nusi ŋu ame nanɔ agbe ɖo. Enye wò tɔɖoƒe le wò agbe me, Eganye
wò Anyiehe Ɣletivi la hã.
72 Minyaa, ele be nane, alo bubu nanɔ mía si, si ana nyaʋliʋliwo ƒe
nuwuwu.
73 Minyaa, ɣeaɖeɣi nɔ anyi esi wotu kplɔŋ̃utiɖoɖowo ɖe nusi
nyɔnua ɖe gblɔ dzi. Mexɔ se be eŋkɔ enye Emily Post. Mate te ŋu
ada ƒu faa le esia me. Mesusu be esɔ gbe, Emily Post. Nyemetsɔ
le eme na nusi Emily Post gblɔ o, “Mitsɔ miaƒe hɛ tɔ a—ayi aɖu,”
ema nye ɖoɖowo. Nukaŋutie? Enye tɔɖoƒe le kplɔŋutidoɖowo me.
Esia le eteƒe. Ne ɖe wògblɔ be, “Miɖui kple miaƒe asiwo la,”
miaɖui kple miaƒe asiwo. Nukaŋutie? Dukɔ sia tsɔe wɔ eƒe tɔɖoƒe,
le kplɔŋ̃utiɖoɖowo me. Ɛ,̃ amegã.
74 Ɣeaɖeɣi nɔ anyi esi tɔ—tɔɖoƒe aɖe nɔ Germania si, eyae nye
Hitler. Enye tɔɖoƒe. Nyemetsɔ le me na nusi amea ɖe gblɔ o, ne Hitler
gblɔ be, “wɔe la,” wò la wɔe. Anyo na wò wu. Eyae nye nya mamlɛa.
Hitler wònye.
75 Ɣeaɖeɣi nɔ anyi kpɔ esime tɔɖoƒe aɖe nɔ Roma si, ke eyae nye
Mussolini, akpasesẽ dukplɔla. Amea ɖe ku ʋu va egbɔ minuti ɖeka
do ŋgɔ, eda tui le eƒe ʋu me heɖe ƒu gbe, gblɔ bena, “nyemegblɔ be
minuti ɖeka do ŋgɔ o, ɖe mebe nanɔ afisia ɖe game dzi.” Tɔɖoƒe!
Nuka ke eya gblɔ la, ele be woawɔ ɖe dzi. Ele be wòatrɔ. Egblɔ
be yeatsɔ yeƒe nya awɔ xexe blibo la natrɔ. Mawu ƒe Nya nue
wotrɔna ɖo!
76 Ɣeaɖeɣi nɔ anyi kpɔ esime tɔɖoƒe nɔ Egipte si. Eyae nye Farao.
Mede Egipte kpɔ, ko be makpɔ teƒe mawo. Ke ɖe wòle be nàku do afɔ
blaeve hafi ake ɖe fiazikpui mawo si dzi wonɔ la ŋu, Roma mɔmefia
la; esime meyi ɖe Roma kple Egipte.



14 NYA SI WOGBLƆ LA

77 Mikpɔea, nua katã trɔ zu blemanya ƒe ʋuʋudedi ko, elabena
enye tɔɖoƒe si mele teƒe o. Esɔ gbe. Menyo o. Ekpɔ gege. Enye
tɔɖoƒe ametɔwɔwɔea. Eye tɔɖoƒe ametɔwɔwɔea ɖesiaɖe kple nuwɔwɔ
ametɔwɔwɔea ɖesiaɖe la ayi ʋuʋudedi me. Ele be woayi ɖe ʋuʋudedi
me. Enye esi menyo o, eyata egblẽ.
78 Mibu mía dedukɔ la ŋu ko. Ne kuxi va mía dzi la, eye ne amea
ɖe wɔ nane, eye wodrɔ ʋɔñu nɛ le afisia ɖewomahĩ le ʋɔnudrɔƒ̃e sue
a—aɖe si le dua me, kpovitɔwo ƒe ʋɔnudrɔƒ̃e me, ekema, ayi edzi
nenema, ʋuu mlɔeba la ava ɖo Ʋɔnudrɔƒ̃e Gã. Azɔ, Ʋɔnudrɔƒ̃e Gã
yenye dukɔ la ƒe tɔɖoƒe. Evɔ ɖe afima. Azɔ, le Canada la, mía xɔl̃ɔ̃
Canada tɔ ate ŋu adzo, atso Canada, ayi Nyɔnufia gbɔ. Gake le Dukɔ
Ƒoƒuwo me la, Ʋɔnudrɔƒ̃e Gã ye. Eyae nye tɔɖoƒe la. Ɣeaɖewoɣi la
míelɔ̃ woƒe nyametsotso o, gake ele na mí be míaɖo toe alekekee
hã. Ɛ,̃ amegã. Míelɔ̃ ɖe edzi o, woƒe nyametsotso medzɔa dzi na mí
ɣeaɖewoɣi o, gake eyae nye tɔɖoƒe na dukɔ sia. Dukɔ la le babla ɖe
eŋu. Eyae nye nyahehewo katã ƒe nuwuwu. Ne Ʋɔnudrɔƒ̃e Gã ma gblɔ
be, “Edze agɔ la,” ɖe èdze agɔ. Ele be wòanɔ mía si; ne meli o la, ke
menye dukɔe ma le mía si o. Nukae adzɔ nenye be naneke mele mía
si nenema o? Kakaɖedzitɔe. Tɔɖoƒe aɖe li na nusianu.
79 Tɔɖoƒe aɖe li le bɔluƒoƒo me. Eyae nye kpẽkula. Esɔ gbe. Ke ne
egblɔ be, “ƒoe tẽe,” eyae wònye. Metsɔ le eme na nusi nàgblɔ o,
nusi mesusu, alesi nyea mekpɔe, alesi wò èkpɔe o. Nusi eya gblɔe.
Eyae nye tɔɖoƒe. Ne egblɔ be, “Ƒoe tẽe,” ele be nalɔ̃ ɖe dzi, elabena
nenemae wòle eŋlɔ gee, “ƒoe tẽ.” Nuka wòanye ne kpẽkula meli o,
azɔ ke ameka tɔe adzɔ? Ame ɖeka be, “ƒoe tẽ wònye,” ame evelia
be, “menye ƒoe tẽe o; bɔlua to, enye…” Nukae, hunyahunya blibo
míakpɔ. Miaganya nusi miawɔ o.
80 Ele be afia ɖe nanɔ anyi si amea ɖe ƒe nya nanye mlɔetɔ. Amen.
Mele sesem le ɖokuinye me nyuie vavã azɔ. Ŋutikɔkɔe! Aleluya! Ele
be nane nanɔ anyi si anye mlɔetɔa. Esia do dzidzɔ nam ŋutɔ. Oo,
azɔ, amea ɖe li si ate ŋu agblɔ be, “Enye nuvɔ,̃” alo, “Menye nuvɔ̃
o.” Esia do dzidzɔ nam. Dzidzɔm ɖe tɔɖoƒe ta. Nyaʋliʋli meli o,
mehiã be woaʋli nya o. Kpẽkula gblɔ be, “ƒoe tẽ,” ke eyae wònye;
ŋlɔe ɖe wò susu me be, “enye ƒoe tẽ,” eye nayi ŋgɔ. Ne Mawu gblɔ
nane la, nenema wòle! Mehiã be nàhe nya le eŋuti o. Eyae wònye.
Nenemae Wògblɔ. Eyae nye Kristotɔ ƒe tɔɖoƒe, ema la nyenye Kristotɔ
wònye ekem. Mawu gblɔ be, “Wɔe le mɔ sia nu,” ke mɔ ma nue wòle
be woawɔe le. Nyaʋliʋli meli o, “Enyo,” agblɔ be, “menye eyae o.”
Naneke meku ɖe eŋu o. Mawu gblɔ nenema, eyae vɔ nya la! Emae
nye tɔɖoƒe na xɔsetɔ vavã. Ɛ̃ ɖe.
81 Nuka nenye be naneke meli nenema o, afikae mianɔ? Ɖe
Metodiste tɔe adzɔ loo, Baptiste, Presbiterian, Luteran, alo eka tɔe

adzɔ? Mikpɔea, míage ɖe, ematae mia—miakpɔ hunyahunya ɖo. Ke
susu ma tae. Wotso ka le tɔɖoƒe ma ŋu, eyatae wòle tatram kpe ɖe
ɣletivi mamlɛ siawo ŋu.
82 Gake tɔɖoƒe aɖe li. Ele be tɔɖoƒe aɖe nanɔ anyi. Ele be tɔɖoƒe
nanɔ anyi godoo. Eye tɔɖoƒe aɖe li hã. Eyae nye Nya la. Eye nusi ame
bubuwo gblɔ la, eya mele vevie o. Ɛ,̃ amegã.
83 Azɔ, ne kpẽkula mele mía si le bɔluƒoƒo me o la, ame ɖesiaɖe
anɔ nɔvia ƒe taɖa hem, anɔ dzre wɔm, anɔ kɔ dam. Mikpɔea? Susu
ma tae míehiã tɔɖoƒe le Kristosubɔsubɔ me, be wòadzudzɔ taɖahehe,
kple dzewɔwɔ kple kɔdada siawo. Mikpɔea? Nya la gblɔe, ke nyaa vɔ.
Mègatsɔ kpee loo aɖe le eme o. Ɖe asi le eŋu alesi wòle ko.
84 Minyaa, tɔɖoƒe aɖe li na ʋuwo le mɔ dzi, eyae nye dzo dzĩ, si nye
dzesi na ʋuwo le mɔ dzi. Nukae adzɔ ne egbe dɔ wɔwɔ le ŋdi aɖe?
Oo, míatɔwo! Ɖe miva do ɖe ɖe me kpɔa? Edzɔ ɖe dzinye kpɔ. Ɖikeke
mele eŋu be, edzɔ ɖe ʋukula ɖesiaɖe dzi kpɔ. Nukae adzɔ ne dzo dzĩ
gbe dɔ wɔwɔ? Ekema amesiame anɔ dzre wɔm. Woaku ʋu aɖo afima,
ke amea ɖe agblɔ be, “Nyee le afisia gbã,” ame evelia agblɔ be, “Na
magblɔ nyaa ɖe na wò, ele be maɖo dɔme!” Oo, míatɔwo! Nyɔnuawo
anɔ asimekplowo nyẽm, eye ŋutsuwo aŋlɔ kɔ anɔ dadam, ke aƒo nu
tso hunyahunya ŋua! Ele be tɔɖoƒe aɖe nanɔ anyi, nane si agblɔ be
“esiae le teƒe,” ke nenemae. Ne dzo ma gblɔ be, “tɔ la,” egɔme enye
be tɔ. Ne egblɔ be, “dzo la,” egɔme enye be dzo. Ne meli o la, miaɖo
xaxa me.
85 Ke nenema wònye le Kristo gbenɔnɔ me. Teƒe li be woatɔ te ɖo,
eye teƒe li be woadzo. Mawu ƒe Nya lae nye tɔɖoƒe ma. Eyae nye
Kristo. Ɛ,̃ amegã. Ne mie…
86 Ne mɔ dzi ƒe dzesiwo mesí o la, ekema mɔ me adzã. Eye mesusu
be esiae kpɔm míele le subɔsubɔ ƒe tanɔƒe egbe; mɔ me ƒe dzadzã, na
amewɔɖokui-xɔsetɔwo, dzimaxɔsetɔwo, kple nu ɖesiaɖe si dzã ƒoƒu.
Mɔ me ƒe dzadzã ko miakpɔ. Nukaŋutie? Tɔɖoƒe aɖeke mele wo si
o. Ame ɖeka agblɔ be, “Enyo, míenye…Míawoe nye tɔɖoƒe la.” Ame
bubu agblɔ be, “Míawoe nye tɔɖoƒe la.”
87 Mawue nye Tɔɖoƒe la. Egblɔ be, “Mina tɔɖoƒe ɖesiaɖe, si to
vo na Tɔnye la, nanye alakpa. Tɔnye enye Nyateƒe!” Eyata, afimae
Kristosubɔsubɔ ƒe tɔɖoƒe la le. Efimae nye nyaʋliʋliwo katã ƒe
nuwuwu le. Biblia gblɔ nenema, ekem eyae Wɔe wòsɔ gbe. Ɛ,̃ amegã.
Ele be tɔɖoƒe nanɔ anyi le nusianu me.
88 Ele sigbe hamewo ene egbe, hame geɖewo la woa ŋutɔwo ƒe
tɔɖoƒe le wo si. Ɖesiaɖe la etɔ le esi, nane si le sigbe ʋɔnudrɔl̃awo
ƒe ŋkekeawo ene, ame ɖesiaɖe wɔa nu alesi wòsusu be enyo. Gake
ema mesɔ gbe o. Mikpɔea, emae nye ɣeyiɣi si me Mawu ƒe Nya

kple nyagblɔɖilawo megali o. Nya lae nye tɔɖoƒe. Woawo la ŋutɔwo
ƒe tɔɖoƒe le wo si. Ɖesiaɖe gblɔ be yewonye Nyateƒe kple mɔ la,
“Míawoe nye Nyateƒe la kple mɔ la.”
89 Gake Yesu gblɔ be Yenye Nyateƒe kple mɔ la, “Nyateƒe la, Mɔ,
kple Kekeli.” Ele teƒea? [Ƒuƒoƒea gblɔ be, “Amen.”—Tala.] Enyo,
ekema, Enye Nya la, eyata afimae tɔɖoƒe la le. Ke kɔmahatsɔŋkɔ ƒe
tɔɖoƒewo, tɔa ɖeke melee me o, enye alakpa, miɖe asi le eŋu neyi.
90 Azɔ, ame wɔa nu si dzɔ le eya ŋutɔ ƒe ŋku me, gake mɔa ɖe
le Mawu si nɛ be wòatsɔ awɔe. Mikpɔea, Ne Mawu kple Eƒe Nya
kpakple Eƒe nyagblɔɖilawo womeli o la, amesiame wɔa nu ko abe
alesi wodzroe be yeawɔ ene.
91 Eye numae li le ŋkeke sia me, amesiame le gbɔgblɔm be, “Me—
menye esia metɔ.” Kristotɔ nènyea? “Menye Presbiteriantɔ.” Kristotɔ
nènyea? Ye mebia wò. Nyɔnuvia ɖe gblɔ be, “Mana nanya be, mesína
vele zã sia zã.” Ame bubu gblɔ be, le gbedoɖametafli me, mebiae se be
ɖe wònye Kristotɔ mahã, egblɔ be, “Menye Amerikatɔ. Mɔ kae nèkpɔ
abiam!” Sigbe ɖe numa ɖo nane awɔ kpakple Esia ene? Mikpɔea,
wole babla ɖe dukɔ aɖe ŋu. Ame bubu le babla ɖe ɖoɖowɔha ŋu,
nuɖoanyiwo.
92 Gake Kristotɔ gɔme enye “Kristo ɖila.” Ke mɔ ɖeka si dzi nate
ŋu anye Kristo ɖila le la enye be Kristo Nya la nanɔ mewò. Emae
nye kɔkɔƒe wu la. Ɛ̃ ɖe. Mekpɔe nenema hafi va trɔ dzime, eye dzi
dzɔm be Mawu ɖo asi dzinye hafi hamea wɔe. Eyata menya ɣeyiɣi si
me me…
93 Osɔfo Baptistetɔ wɔamea ɖe, Nɔviŋutsu Naylor, egbe la ele
Ŋutikɔkɔe me, eva gbɔnye, heƒo nu nam. Eye, oo, ame geɖewo ƒo
nu nam esime me—menɔ didim be makpɔ Mawu. Ŋkeke Adreagbe
Adventisto ƒe mawunyagblɔla aɖe di tso gbɔnye be mawɔ ɖeka kpli
ye, kple bubuawo. Gake mekpɔ bena nenye be mazu Kristotɔ la, nye—
nyemate ŋu agblɔ bena, “Azɔ menye Ŋkeke Adreagbe Adventistotɔ
o.” Azɔ, esɔ gbe. “Menye Baptistetɔ.” Esɔ gbe, mikpɔea, gake ele be
makpɔ nane si ŋu kakaɖedzi le vie tsɔwu ema. Nye—nyemate ŋu aka
ɖe edzi o, elabena wo dometɔ ɖesiaɖe le ʋuʋum.
94 Mesusu be, “Amea ɖe le afia ɖe, ele kokoko be nakpɔ nane si
enye nyateƒe la, le afiaɖe.”
95 Ale mehiã tɔɖoƒe, eyata metia ɖeka, Mawu ƒe Nya. Ale mexlẽ le
Nya la me be Eyamae nye Nya la, Yohanes Kɔkɔe 1. “Eye ɖe tɔɖoƒe
sia dzi la, Matu Nye Ha la ɖo.” Ele eteƒe, ale metsɔ Eyama ɖe Eƒe
Nya nu. Nyaɖeɖefia 22:19 gblɔ be, “Ame ɖesiaɖe si aɖe Nyaa ɖeka
le Esia me, alo atsɔ nya ɖeka Akpee.” Eyae nye tɔɖoƒe la. Eyae nye
nyahehewo katã ƒe nuwuwu. Esiae nye tɔɖoƒe la. “Ame ɖesiaɖe si aɖe



TƆƉOƑE 17

nane le Eme, alo atsɔ nane Akpee la,” Mawu gblɔ be, “Maɖe etɔ gome
ɖa dzaa le Agbe Gbalẽ la me,” ekema ele be Esia nanye tɔɖoƒe. Eye
Yesu gblɔ bena, “Ame manɔ agbe ɖe abolo ɖeɖe ŋu o, ke boŋ ɖe Nya
sia nya ŋu.” Eye menya be ele be “Nya sia nya” sia nanɔ anyi. Egblɔ
be, “Ɖoɖo ɖe ɖoɖo dzi, eye fli ɖe fli dzi.” Nenemae wòle be Wòavae,
tututu abe alesi Woŋlɔe ene.
96 Emegbe la Egblɔ be, “Ne miele Menye,” Eyamae nye Nya la, “Nye
Nyawo le mia me la, miate ŋu bia nusi dim miele.” Ekema menya be
ne Kristosubɔsubɔ nye Mawu ƒe Nya. Eye Eyama nye Nya la la; ke to
Nya la xɔxɔ me, Nya la anɔ agbe to Eyama me la, ekema menya be,
“Ne miele Menye, eye Nye Nya le mia me, mibia nusi dim miele.” Eye
ne mile Nya la me eye mienye Nya la ƒe akpaa ɖe la, mibia nusi mielɔ̃
la. Nànya ŋkeke si me èle agbe le, ekema, nàbia nusi sɔ kplii.
97 Eyata, be matrɔ yi tanya la gbɔ, wɔe be…Nye ŋutɔe le esia gblɔ
fifia, gake mele babla. Mele babla ɖe Yesu Kristo ŋu, na Eyama, kple
Eƒe Nya la. Eyae nye nye tɔɖoƒe.
98 Mekpɔe be kɔmahatsɔŋkɔ siawo katã kple nuwo keŋ la woa ŋutɔ
ƒe tɔɖoƒe le wo si. Ɖesiaɖe, ɖesiaɖe la, woa ŋutɔ ƒe tɔɖoƒe le wo si.
99 Katoliko, ne papa ma gblɔ nane la, nenemae. Eyae nye tɔɖoƒe
na Katoliko hamea. Nyemetsɔ le eme na nusi fada gblɔ o, nusi bishof
gblɔ o, nusi kardinal gblɔ o; ne papae gblɔe ko la, nenema wòle. Emae
nye tɔɖoƒe la. Eyae le teƒe.
100 Le Metodiste hamea me kple Protestante kɔmahatsɔŋkɔ geɖewo
me la, nusi bishof la gblɔ la, eyae nye tɔɖoƒe. Evɔ. Nusi dzixɔsea gblɔ
la, eyae nye tɔɖoƒe.
101 Le Pentekosteawo gbɔ la, nusi dzikpɔla gã la gblɔ la, ne miate ŋu
axɔ amesia hena nyɔnyɔ,̃ alo mate ŋui o. Eyae nye tɔɖoƒe. Ne melɔ̃ ɖe
eƒe nyawo dzi o la, woanya wò do goe le ɖoɖowɔha ma me. Mikpɔea,
womedea bubu Nya la ya ŋu kura o. Mikpɔea? Tɔɖoƒe siawo le mia
si, ɖesiaɖe la eƒe tɔɖoƒe le esi.
102 Gake, minyaa, nyemele esia gblɔ busubɔbɔtɔe o. Mele egblɔm
abe nyateƒe ene. Ewɔ nam abe nenemae Paulo wɔe, esi wògblɔ, le
Dɔwɔwɔwo 20:24 me be, “Nusiawo ƒe ɖeke meʋãm o.” “Nyemedi
be manya naneke le mia dome o; negbe Yesu Kristo, eye Eyama si
woklã ɖe ati ŋu.” Tɔɖoƒe siawo meɖe fu nam o, eɖanye papa, bishɔf,
alo dzikpɔla gã, alo adaŋuɖola, alo nuɖoanyi, alo nuka ke wònye
o la, nusiawo ƒe ɖeke meʋãm o. Nyemetsɔ le eme ne wogblɔ bena,
“Enyo, míe—míele ha-…” Ema metrɔ nu vi sue ɖeke hã o. Meɖoe
be nyemanya naneke o negbe Yesu Kristo, Eƒe Nya si woɖe ɖe go
le mía dome ko. Woblam ɖe Ema ŋu. Eyae nye seke. Meku seke ɖe
Ema me.

103 “Tso esime me…” Paulo gblɔ be, “Tso esime medo go Eyama, le
mɔ dzi la, metrɔ ɖe megbe. Me…Egbugbɔ ɖɔm ɖo.”
104 Míatɔwo, alesi gbegbe Wògbugbɔ ɖɔm ɖoe! Ameɖɔɖɔɖo ƒe dɔ kae
nye si Wòwɔ le ŋunye. Gake tso esime Wòɖɔm ɖo la, mebla ɖokuinye
ɖe Eŋu. Mekpɔ be Nya la nye Nyateƒe, nusianu si tsitre ɖe Eŋu la
nye alakpa.
105 Minya nukaea? Tameɖoɖoa ɖe le esi si ta Wòɖem ɖo. Tameɖoɖo
le esi si ta Wòɖe wò. Eye meɖoe kplikpa, to Eƒe lɔlɔñu me, be mawɔ
Eƒe lɔlɔñu. Susu si ta Wòwɔe ɖo la, nyemenya nusita Wòwɔe o.
106 “Megatsɔ Kpee alo aɖe le Eme o!” Abe alesi megblɔ ene la,
Nyaɖeɖefia 22:19 gblɔ be gawɔe o. Ne Eyae nye míaƒe tɔɖoƒe la, mate
ŋu anɔ ɖe bubu o. Mɔnua ɖeke meli nɛ be wòanɔ ɖe bubu o. Ele be
wòanye tɔɖoƒe, Nya mlɔetɔ la.
107 Minyaa, amewo li de million le nuvɔ̃ me esime mekpɔ ɖeɖe.
Tameɖoɖoa ɖe le esi si ta Wòɖem. Menye ame saga le nɔviawo dome,
zi geɖe; si xɔ ɖoɖoɖi dzi se, da ƒe nuku, nyɔnyrɔ̃ le Yesu Kristo ƒe Ŋkɔ
me, kple nu mamlɛ siawo katã si wɔ sigbe wonye…kple ŋutegawo,
kpakple Kristo ƒe ŋusẽ si trɔ gbɔ, hele fɔ bum ɖoɖowɔhawo kple nuwo
keŋ. Menye ame saga, gake susua ɖe le esi si ta Wòɖem, tameɖoɖo
si ta wòwɔe ɖo. Eɖem le esime ame million bubuwo gale nuvɔ̃ me,
gake Eɖe nyea ɖe susua ɖe ta. Ame nyagbalẽwo li, ame dzeaɖaŋuwo
li, mawuŋunusrɔl̃awo li, bishɔfuwo kple dɔktawo li, kple bubuawo,
le agblẽa me, esime Wòɖem, gake Eɖem ɖe susua ɖe ta.
108 Ke mekpɔ be Nya lae nye tɔɖoƒe la, eye mebla ɖokuinye ɖe Eŋu,
eye meɖoe be nyemanya naneke o negbe Yesu Kristo, eye Eyama si
woklã ɖe ati ŋu. Susu aɖe le esi le esia ŋu, eye meɖoe be male ɖe susu
ma ŋu. Meka nusi ame ɖesiaɖe gblɔ o la, nyemegbea hadede kpli wo
o, alo aɖe wo kpɔtɔ o, gake menya nusi ŋu mebla ɖokuinye ɖo. Edi be
manɔ alea. Eye Wòwɔm alea. Wowɔm nenema ɖe tameɖoɖoa ɖe ta.
Ele be woatsɔ nɔnɔmenyui siawo katã, kple bubuawo awɔmee, kple
nusiawo katã si menyo na naneke o, ale be Eya nate ŋu ahoe ɖa le
menye; hetsɔ nane de eme afima, esi nye Eƒe Nya la. Eye meɖoe be
nyemanya nu bubua ɖeke o negbe Kristo.
109 Kristo ƒe ku la nye tɔɖoƒe. Enye tɔɖoƒe. Enye nuwuwu na vɔvɔ̃
ɖesiaɖe na amesiwo nɔ ku vɔm̃. Eƒe ku la nye tɔɖoƒe, ekem.
110 Amewo vɔã na ku. Hiob ŋutɔ hã vɔ̃ na ku. Gake esi wòkpɔ ŋutega
la! Enya bena yebu nuwo katã keŋ; eƒe ƒome, e—eviawo. Srɔã ŋutɔ
gɔ̃ hã trɔ tsitre ɖe eŋuti, le eƒe—eƒe aɖiteame biawo ƒe—ƒe ʋeʋe ta;
edo go le aƒe me, ɖanɔ dzowɔ likɔ dzi, hele eƒe—eƒe aɖiteame biawo
kum. Eye srɔã gɔ hã gblɔ nɛ be, “Nukata maƒo fi ade Mawu, eye nàku
ku la o mahã?”

Eɖo ŋu be, “Ele nu ƒom abe nyɔnu abunɛtɔ ene.” Mikpɔea?
111 Ke esi Elihu ƒo nu kplii la. Ŋkeke siawo dometɔ ɖeka la, medi be
maɖe ŋkɔ ma me na mi tsitotsito, Elihu, eye mafia mi be enye Kristo.
112 Esi wòkpe nɔnɔme sia, eye nu ɖesiaɖe trɔ tsitre ɖe eŋu la, hafi
wòkpɔ ŋutega kuɖe Dzɔdzɔe Tɔ la ŋu. Enɔ didim be yeakpɔ Amea
ɖe Si ate ŋu atsi tre ɖe gbagbãƒe na ye; si atsɔ Eƒe asi aɖo nuvɔw̃ɔla
kple Mawu Kɔkɔe la dzi, eye wòatsi tre ɖe mɔ la me. Eye Mawu na
wòkpɔ Esia, le ƒe alafa ene si ava va la me. Eyae nye eƒe tɔɖoƒe. Etsi
tre heʋuʋu eɖokui. Aleluya!
113 Ne ame le vɔvɔm̃ be yeaku la, tsi tre eye nàʋuʋu ɖokuiwò, kpɔ
Nya la me eye nàkpɔ nusi enye Mawu ƒe ŋutega.
114 Ekpɔ ŋutega ma, egblɔ be, “Menya be nye Xɔnametɔ le agbe, eye
le ŋkeke mamlɛwo me la Atsi tre ɖe anyigba dzi. Ale mele ɖokuinye
blam ɖe eŋu! Ne nye lãme nyẽwo gblẽ nye ŋutilã la, ke hã le nye
ŋutilã me makpɔ Mawu; Amesi makpɔ na ɖokuinye. Mebla ɖe eŋu,”
nenema wògblɔ. Ekpɔe. Enye Mawu ƒe ŋugbedodo.
115 Eɖe ŋku kpɔ dzɔdzɔme ƒe se la. Abe alesi menɔ egblɔm na mi
kuɖe dzɔdzɔme ƒe se la ƒe dziyiyi ŋuti ene, Nya la ƒe dziyiyi, Mawu
ƒe zɔɖeɖe ƒe dziyiyi, nu ɖesiaɖe nye dziyiyi. Ebia se, le Hiob 14 me.
Ebena, “Mɔkpɔkpɔ li na ati, ne eku; na seƒoƒo, ne eku; tsɔ yi dzie.
Ke,” ebe, “amegbetɔ mlɔa anyi, heɖea asi le gbɔgbɔ ŋu, enu yina.
Eviaŋutsuwo va dea bubu eŋu, mete ŋu se egɔme o. Oo,” ale wògblɔ
be, “ne ɖe Nàɣlam ɖe yɔdo me, axlam keŋ eye nadzram ɖo ɖe ɣaɣlaƒe,
vaseɖe esi Wò dɔmedzui nu nayi!” Enɔ vɔvɔm̃ na ku.
116 Gake esi wòkpɔe do ŋgɔ la, elabe enye nyagblɔɖila, ekpɔ Yesu
Kristo ƒe tsitretsitsi, edo ɣli bena, “Nye Xɔnametɔ le agbe!” Milé ŋku
ɖe ŋu, eyɔ Eyama be, “Xɔnametɔ.” Milé ŋku ɖe ŋu. “Menya be nye
Xɔnametɔ le agbe, eye le ŋkeke mamlɛwo me la Atsi tre le anyigba
dzi; togbɔ be nye lãme nyẽwo gblẽ nye ŋutilã sia me la, ke hã le
nye ŋutilã me makpɔ Mawu.” Mawu kple Xɔnametɔ la nye nu ɖeka,
Mawu kple ame zu ɖeka. “Makpɔ Mawu; Amesi makpɔ na ɖokuinye,
nye ŋkuwo akpɔe, eye menye ame bubu o.” Amen.
117 Menye ame bubua ɖeke o ke boŋ Xɔnametɔ ma, Mawu, Eyae nye
ŋkuwo lakpɔ. Enye tɔɖoƒe. Eyae nye tɔɖoƒe la. Eɖea ku ƒe vɔvɔw̃o
katã ɖa. Eɖea vɔvɔw̃o katã ɖa.
118 Le Hebritɔwo, ta 2 lia, kpukpui 14 lia kple 15 lia me la, milé ŋku
ɖe ŋu. Etsɔ ame ƒe nɔnɔme, be wòaku abe ame ɖeka ene, ɖe wo katã
ta. Etsɔ ame ƒe nɔnɔme. Xɔnametɔ sia ɖi va hezu ame, ale be Wòate
ŋu aku, Ame ɖeka, ɖe amewo katã ta. Oo, aleke Wòwɔe ɖo? Nukata
Mawu va zu ame ɖo? Be woaxe ame ƒe tohehefe.

119 Gake, le Ista ŋdi la, Edo go kple ku, tsiẽƒe, kple yɔdo ƒe safui.
Amen. Mawu, Eyama si te ŋu ku ɖe atitsoga ŋu, ke yɔdo mete ŋu Lée
ɖi o; naneke o, tsiẽƒe mete ŋu Lée ɖi o. Naneke mete ŋu Lée daɖi o.
Efɔ. Exɔ safuiawo. Efɔ, nye Dziɖula, elabena Eɖu ku, tsiẽƒe, kple yɔdo
siaa dzi. Esime Wònɔ anyigba dzi la, Eɖu dɔléléwo dzi. Eɖu nusianu
dzi. Eɖu kɔsubɔsubɔwo dzi. Eɖu nusianu si li be woaɖu edzi la dzi.
Eye wòdo go kple ku, tsiẽƒe, kple yɔdo, ƒe safui si nɔ ʋuʋum le Eƒe
axada me; helia yi Dziƒo, eye wòna nunanawo ame, eye wògatrɔ va le
Pentekoste Ŋkekea dzi hetsɔ wode asi na Petro, hena Hame la. Amen.
Eyae nye míaƒe tɔɖoƒe. Vɔvɔ̃ na ku ɖesiaɖe la…Elabena Ele agbe ta,
míawo hã miele agbe.
120 Romatɔwo 8:1, “Eyata esi wotso afia na mí tso xɔse me la,
ŋutifafa le mía kple Mawu dome to mía Aƒetɔ Yesu Kristo dzi.”
Míekpɔe bena, mexɔe se be ema nye Romatɔwo 5, míekpɔ le afima.
Eye—eye Eyamae nye míaƒe afiatsotso. Mawu fɔ Eyama ɖe tsitre le
ŋkeke etɔãgbe, be wòatso afia na míaƒe xɔse, si míetsɔ xɔ edzi se.
Eye Wòfɔ Eyama ɖe tsitre, be wòatso afia na míaƒe xɔse. Ke azɔ nuka
Wòwɔ? Egbugbɔ dɔ Eyama ɖa, Afiatsola la, elabena míaƒe xɔse xɔe se.
Gbɔgbɔ Kɔkɔe, Kristo, va ge ɖe eme, hena míaƒe afiatsotso, elabena
míefɔ tso ku me yi ɖe Agbe me. Ke azɔ míenye Mawu viŋutsuwo kple
vinyɔnuwo, siwo bɔbɔ nɔ Dziƒo nutowo me le Kristo Yesu ma, si tso
afia na mí to Eƒe tsitretsitsi la me.
121 Emae na afiatsotso mí, be míanya bena, kple mía—míaƒe
ɖeɖekpɔkpɔ ƒe didi vevi si le mía me fifia la, Kristo ŋutɔ ƒe Agbe
la le sisim le mía me. Ke aleke míate ŋu agbe nu le Nya la gbɔ? Esi
wònye, Eyamae nye Nya la si naa mí…kakaɖedzi sia. Gbɔgbɔ Kɔkɔe
le afima. Nuka Wònye? Anyiehe Ɣletivi ma ke ko Wòganye, Kristo
enye Anyiehe Ɣletivi ma. Eye Gbɔgbɔ Kɔkɔe enye afiatsotso si fia asi
xɔsetɔ ɖoɖe Anyiehe Ɣletivi la gbɔ tẽ. Nenemae.
122 Gbɔgbɔ Kɔkɔe afia asi Nya la kokoko. Ne Efia asi dzixɔsea ɖe alo
kɔmahatsɔŋkɔ la, menye Gbɔgbɔ Kɔkɔe ye o. Mate ŋu awɔ nenema o,
afia asi atra tso Eƒe Nya gbɔ o, esime Wòku be heɖo kpe Nya ma dzi
hewɔ Nya ma kakaɖedzinue. Amen. Eku ale be Eya ŋutɔ, Nate ŋu atrɔ
va, Nya ma me. Enye Agbe gbɔgbɔ si wɔna be Nya ma nagagbɔ agbe
ake. Emae nye Eƒe tameɖoɖo si ta wòku ɖo, ale be Wòagate ŋu aklẽ
Eɖokui to Eƒe Hamea me, ahawɔ Nya ɖesiaɖe, le agbenɔɣi ɖesiaɖe
me, awɔ nu pɛpɛpɛ abe alesi Wòle be wòawɔ nue ene.
123 Eyae nye gaŋudɔwɔwɔa ƒe dzodoŋusẽ. Hamea ƒe dzodoŋusẽwo,
nuka wònye? Apostolowo, nyagblɔɖilawo, nufialawo, kple bubuawo.
Ke Eyae nye dzodoŋusẽ si drona esia. Eye ewɔa dɔ kple dzodoŋusẽa
ɖe ƒomevi esi wòyɔna abe…Eya, Eyae nye Dzo ma si nana gaz la léna.
Eyae nye Dzo ma si le dzonugo la me, ale be ne—ne gaz la, si—sinye



TƆƉOƑE 21

Nya la, wokɔe ɖe dzonugo la me la, Eyae nye Nusi nana wòléa dzo.
Eyae nye Amesi ɖoa kpe edzi. Enye tsitretsitsi ƒe ŋusẽ la. Enye Mawu.
Eya, Enye Dzo la, numae Wònye.
124 “Edze ƒã bena,” nenemae Timoteo Gbãtɔ 3:16 gblɔ, “gã enye
mawusosroɖa ƒe nyaɣaɣla la; elabena Mawu ɖe eɖokui fia le ŋutilã
me, mawudɔlawo kpɔe, woxɔe yi ŋutikɔkɔe me.” Enye Mawu, si va
xɔ nuvɔw̃ɔlawo teƒe. Ɛ,̃ amegã. Eye esi Eya, Mawu, fɔ Eyama ɖe tsitre
le—le ŋkeke etɔãgbe la, enye na míaƒe afiatsotso. Eyata, esi wokɔe
ɖe dzi ɖe Gãnyenye ƒe nuɖusi me le Dziƒo la, Enye Nyaxɔɖakɔla, be
woaxɔ nya ɖe akɔ na míaƒe…na míaƒe gbɔdzɔgbɔdzɔwo, nenye be
míeʋu wo me na Eyama, heku na mía ɖokuiwo; hetrɔ tsɔ Eƒe Nya de
mía me, ŋugbedodo la. Eye míaƒe xɔse wɔ be Nya ma le agbe, elabena
Kristo le mía me, enye Nya ma ƒe agbegbɔla.
125 Aleke gbegbe medi be hamea nakpɔ esiae, nyaʋliʋliwo kple
dzrewɔwɔwo katã avɔ! Emae anye Ʋɔnudrɔƒ̃e Gã la. Emae nye
Anyiehe Ɣletivi la. Aleluya. Emae nye dzrehehewo katã ƒe nuwuwu.
Emae nye nyabiasewo katã ƒe nuwuwu. Emae nye nusianu ƒe
nuwuwu. “Ale Mawu gblɔ,” yenye Tɔɖoƒe la. Bla ɖokuiwò ɖe Eŋu.
Paulo gblɔ be, “Naneke meli fifi, naneke meli si le vava ge, ku, dɔlelé,
amamanɔnɔ, ŋɔdzidodo, naneke mate ŋu ama mí ɖa tso Esia gbɔ
o.” Wobla mí ɖe tɔɖoƒe ŋu. Ebena, “Na nye la anɔ agbe enye—enye
Kristo, eye aku la enye viɖe.” Nu bubua ɖeke meli si lé mí o negbe
Ema si le afima. Eyae nye tɔɖoƒe la.
126 Eyae nye míaƒe Tɔɖoƒe elabena tsitretsistsi ƒe kakaɖedzi le mía si,
elabena Etsi tre le mía me. Aleke míawɔ anya? Ele agbe. Ewɔa nusi
Wòwɔ la pɛpɛpɛ esime Wònɔ anyigba dzi la le afii. Eyae nye Dzo
Lilikpo ma ke, si ƒe foto le mía si afima. Eya ɖeka ma kee le Hamea
me. Ele afisia egbe, eye le ŋutilã sia me la Ewɔa nu hewɔa dɔ pɛpɛpɛ
abe alesi Wòwɔ tsã ene.
127 Ne woɖe govivika ƒe agbe de ekpè me la, magatse ekpè aɖeke
akpɔ o; mate ŋui o, elabena azu govivi, elabena agbe si le eme la
enye govivi tɔ. “Eye ne Nye…Miele Menye eye Nye nyawo le mia
me la, mibia nusianu si miedi la!” Miakpɔ goviviwo. Amen. Tɔɖoƒe
la, menya be enye Nyateƒe. Mebla nye luʋɔ ɖe esia ŋu, eye menya be
enye Nyateƒe. Mawu ƒe Nya la, Eyae nye míaƒe Tɔɖoƒe.
128 Le Tesalonikatɔwo Evelia, ta 2 lia mee, míele esia xlẽm le.
“Woakɔ mí adzoe kple míaƒe lɔlɔt̃ɔwo, be míaɖakpe Eyama la yame.”
Oo, aleke nye dzi le du sim yi Nya ɖesiaɖe si le Eƒe Agbalẽ la me
gbɔe, “amen.” Mawu gblɔ be, “Woakɔ mí ayi yame, be míaɖakpe
míaƒe lɔlɔt̃ɔwo.” “Amen,” nenema Nya la le gbɔgblɔm le nye dzi me,
elabena Nya la le eme afima.

129 “Mexla Wò Nya ɖe nye dzi me, Aƒetɔ, bena nyemagawɔ nuvɔ̃ ɖe
Ŋuwò o. Mebla wo ɖe nye asibidɛwo ŋu, ɖe nye abatitiwo ŋu. Èle
ŋkunye me ɖaa. Nyemaʋã o.”
130 “Ɛ,̃ ne mezɔ ku bali ƒe vɔvɔl̃i me hã. Nyemavɔ̃ dzɔgbevɔẽa ɖeke
o, elabena Wòe nye nye Tɔɖoƒe. Mato afima ayi, eye Wò nahem do
goe. Mayi tsi siwo goglo na nye tɔdziʋu la me, Wò la nà…Wòe nye
nye seke. Amen. Wòe le xɔmetsovɔ la godo le afima. Wòe nye Amesi
aɖɔ nye kuɖɔ nam le ahom me. Wòe nye Amesi anɔ Afima, nye seke
le Ŋutikɔkɔe me, ne meɖo balia ƒe vɔvɔl̃i me la, ku ƒe vɔvɔl̃i me.”
Ne meva ɖo Yordan nu la, ne wòle be matso tɔ la, Eyae nye Tɔɖoƒe.
Mebla ɖokuinye ɖe Amesi fɔ tso amekukuwo dome la ŋu le go kemɛ
dzi, Ahem ato tsi wɔadãwo me. “Nyemavɔ̃ dzɔgbevɔẽ ɖeke o, elabena
Wòele gbɔnye.” Amen. Ahom natu faa, agbe, ku, nusianu si li la;
naneke mamãm ɖa o. Woblam ɖe Sɔti ma ŋu.
131 Sɔti la like. Eli ke ɖe xɔmetsovɔ la me. Eku seke. Eku seke ɖe
Mawu ŋu le afima ɖaa. Eku seke ɖe nye dzi ŋu. Gbɔgbɔ Kɔkɔe enye
nusi ʋãam ɖoɖe ŋugbedodo ma gbɔ. “MENYE,” menye “Mava nye
o, Menye tsã o, Mava nye gbeɖeka o.” “Nyee nye Tsitretsitsi kple
Agbe la,” nenemae Mawu gblɔ. “Amesi xɔ Dzinye se la, ne egaku hã,
anɔ agbe. Eye amesiame si le agbe eye wòle Dzinye xɔm le sesem la,
maku akpɔ o.”
132 Na be ku nawɔ nusianu si dzroe faa, maɖe fu nam akpɔ o.
Elabena, meka ɖe dzi, meka ɖe dzi be le dɔlelé si ate akplɔm dzoe me
hã, alo ne woda tum mexɔ tukpe hã, si ate ŋu akplɔ dzoe gbeɖeka.
Nyemenya nusi nye ge wòala o. Nuka pɛe esia awɔ nam? “Elabena
na nye la anɔ agbe enye Kristo, eye aku la enye viɖe.” Oo, míatɔwo!
Elabena, meɖoe kplikpa be menya Eyama si bɔbɔ nɔ anyi ɖe ku ƒe tɔ la
godo, afisi Wòahem ayii le Eƒe Ŋku me gbeɖeka. Eƒe dzɔdzɔenyenye
atso afia nam, bena melɔ̃ hexɔ Eƒe ku ɖe atitsoga ŋu la dzi se, Mawu
si zu ŋutilã le mía dome; si kpɔtɔ nye ŋutilã le mía me, si kpɔtɔ nye
Gbɔgbɔ le míaƒe ŋutilã me. Amen.
133 Eyae nye nye Tɔɖoƒe. Eyae nye nusianu. Nu ɖesiaɖe le ema godo
la, nyemetsɔ naneke ɖe asi vɛ o. Nyemenya nu bubua ɖeke wu Kristo
o, eye Eyama si woklã ɖe ati ŋuti; nyemedi be mase nu bubua ɖeke
wu Kristo o, eye Eyama si woklã ɖe ati ŋuti. Nye dzi ɖena “amen” ɖe
Eƒe ŋugbedodo ɖesiaɖe dzi. Ematae menya be Eƒe Gbɔgbɔ Kɔkɔe lae
nye taɖoƒefianu ɖo, Ekplɔam yina Nya la gbɔ.
134 Meva me kpɔ be ŋutega mawo ƒe ɖe gblɔ nane nam o negbe esi sɔ
ɖe teƒe le Nya la me. Oo, afimae mekpɔ nye kakaɖedzi le, nɔviŋutsu.
Zã ma me esi Wòƒo nu nam tso numa ŋu la, melé ŋku ɖe ŋutega
mawo ŋu. Ke mele miaƒe susu hem vɛ, ɖe ŋutega ma gblɔ nyaa ɖe

kpɔ si tsitre ɖe Nya la ŋua? Meva me ɣeaɖekeɣi kpɔ be wòda ƒu o.
Nukaŋutie? Mawu Ye. Emae nye blaɖeŋu sɔti la.
135 Eye menya be, gbeɖeka ŋdi, le ŋutega me la, mekpɔ nye lɔlɔt̃ɔwo
le tɔ la godo ɖaa. Ele afima. Woblam ɖe ŋugbedodo Nyigba ma ŋu.
Kpekpe le ŋunye le afima gbeɖeka. Ɛ,̃ vavãe.
136 Enye nye Tɔɖoƒe. Enye nye Ɣe. Enye nye Agbe. Enye nye blaɖeŋu
sɔti, nye Anyiehe Ɣletivi. Enye nusianu si mate ŋu abu be manye,
Eyae wònye nam. Enye nye Agbe.
137 Kɔmahatsɔŋkɔ, na nye la…Menye be made abi mia ŋu o; nyemedi
be mawɔ nenema o. Gake Nya la le abe yi ɖaɖɛ nueve ene, Esia mate
ŋu ada adokpo nu lalã o, mikpɔea, vevietɔ ne Ele nu lãm le viviti me.
Mide dze si, kɔmahatsɔŋkɔwo le abe ɣletivi mamlɛawo ene, woʋã
ɖe xexeame ƒe tɔtrɔ nu. Ele teƒe. Mɔ sia mɔ si dzi xexeame trɔ ɖo
ko, woɖea asi le woƒe nyɔnuwo ŋu wokpa ɖa, doa atakpuiwo, kple
nusianu, ɖeko woʋãna kple Hollywood kple nu bubu ɖesiaɖe. Gake,
oo, nɔviŋutsu, Ema ya kpɔtɔ nye Nyateƒe kokoko, Mawu gbagbe ƒe
Nya maʋãmaʋã ma kpɔtɔ nye Nyateƒe! Eyae nye nye Tɔɖoƒe. Nusi
Wògblɔ lae nye Nyateƒe. Mina kɔmahatsɔŋkɔ naʋã ayi afisiafi si wolɔ.̃
Wodi be be yeawoɖe Yesu Kristo ƒe Ŋkɔ kpɔtɔ, kple bubuŋkɔwo,
ema le wo gbɔ. Gake, na nye la, “Ŋkɔ bubua ɖeke mele Dziƒoa te
si wona le amewo dome, si dzi nàto akpɔ ɖeɖe o.” Na nye la, emae
nye gɔmeɖoɖo Nya la, afimae dzogoedzikpe la le. Nyemedi be maʋã
kple kɔmahatsɔŋkɔa ɖeke o.
138 Nye Taɖoƒefianu la le menye afii, Gbɔgbɔ Kɔkɔe la, si fia asi
Tɔɖoƒe la nam tẽ. “Elabena dziƒowo kple anyigba nu ayi, ke Nye
Nyawo nu mele yiyi ge akpɔ o.” Eye meɣla Esia ɖe nye dzi me,
eye Gbɔgbɔ Kɔkɔe fia asim ɖoɖe Esia gbɔ tẽ. Meɖoe be nyemanya
nu bubua ɖeke o. Emae nye nye Tɔɖoƒe. Mina woanɔ nenema ko.
Nenema medi be nenɔ. Oo, míatɔwo! Azɔ, nɔviŋutsu, nɔvinyɔnu, wɔ
wò Tɔdoƒe ɖe Eyama me. Ɛ,̃ amegã.
139 Le ɣeyiyi sesĩe siwo me meto le afisia eteƒe medidi o me la, mebu
srɔñye, vinye, kple nusianu. Amea ɖe gblɔ nam be, ebena, “Ɖe ègalé
wò subɔsubɔ me ɖe asia?”
140 Megblɔ be, “O, Eyae lém ɖe asi.” Mikpɔea? Mikpɔea, Tɔɖoƒe aɖe
le asinye, be manya esia bena gbeɖeka la magakpɔ wo ake. Amen.
Nyemate ŋu awɔe o nenye ɖe Tɔɖoƒe ma mele asinye o. Esiae na
vovototo la le menye, afisie woblam ɖo, elabena menya be magava
kpɔ wo ake.
141 Azɔ, to amenuveve ma me la, mebla ɖokuinye ɖe Eyama Si gblɔ
be, “MENYE,” menye “Menye tsã o.” “MENYE,” tegbee, si li tegbee,
wokatã-, nuwokatãnyala, wokatã-, ŋusẽwokatãtɔ, seɖoƒemanɔsitɔ,

bena Menye “Menye tsã o.” “MENYE,” Ekpɔtɔ ganye tsitretsitsi la.
Ekpɔtɔ ganye Anyiehe Ɣletivi la. Ekpɔtɔ ganye nusianu, nam.
142 Mose la tɔɖoƒe nɔ esi. Esime wòdogo ŋuve bibi ma la, ema zu
tɔɖoƒe nɛ. Esime Yosua, esime Yosua…
143 Oo, minyaa, ɣeaɖewoɣi ne ètia tɔɖoƒe la, tɔɖoƒe la akplɔ wo ayi
madzɔkpɔdzɔ gbɔ. Ele teƒe. Ɛ.̃ Madzɔkpɔdzɔ enye nane si nye nu vavã,
gake womate ŋu aɖe eme o. Enye madzɔkpɔdzɔ.
144 Esime Yosua le tsitre ɖe afima, hekpɔ be yeɖo hiãhiã me! Mawu
de dɔ asi nɛ be wòayi afima aɖaxɔ anyigba ma, ne wòatsrɔ̃ dukɔ mawo
katã, eye—eye wòatsɔ Israel ɖo anyigba la dzi. Ke gbeɖeka, aʋakɔ la
kpɔ gege, le gbeadzi afima. Eye—eye nu gbãtɔ si nànya la, enya be
yele wo si ge, zi alesi yena be woakaka ko. Eyata, esime wowɔe wo
la, ɣe nɔ to ɖom. Evɔ Yosua nɔ babla ɖe Tɔɖoƒe aɖe ŋu, sinye Mawu
ƒe Nya, Wɔla la. Enɔ babla ɖe dɔ si wòle be wòawɔ la ŋu. Amen.
145 Ɣeaɖewoɣi la ewɔwɔ menye nusi vivina kura o; ahiã be nade abi
ame ŋu, alã nu eye nadza nu. Gake enye tɔɖoƒe.
146 Eɖo hiãhiã me. Egblɔ be, “Ɣe, wò tɔ te kpoo, ɖe afima! Ɣleti, wò
tɔ ɖe afima tututu!” Eye, hena gaƒoƒo blaeve vɔ ene la, etɔ te kpoo.
Oo, aƒo nu tso madzɔkpɔdzɔ ŋua! Gake enɔ babla ɖe tɔɖoƒe aɖe ŋu,
kple dɔdɔŋusẽ. Ɛ,̃ vavãe, Mawu de dɔ asi nɛ.

Yohanes ka ɖe edzi be yeakpɔ Akpakpa la ne Eɖi va Eyama dzi.
147 Esi mekpɔ Dzo Lilikpo ma, abe Paulo ene le eƒe mɔ dzi yina
Damasko la, menya bena ema nye Mawu ƒe Tɔɖoƒe, nyɔnyɔ̃ aɖe
gbɔna si akplɔ nu ato anyigbawo dzi. Menya be Esia ado ŋgɔ na Yesu
Kristo ƒe Vava evelia, eye megaxɔ edzi se vaseɖe egbe sia hã. Eyae
nye nye Tɔɖoƒe, togbɔ be enye madzɔkpɔdzɔ hã. Kakaɖedzitɔe la,
enye madzɔkpɔdzɔ, be Dzo Lilikpo natɔ ɖe yame le dziŋgɔli me. Eye
nyadzɔdzɔgbalẽwo kple nusianu naɖe Eƒe foto.
148 Enye madzɔkpɔdzɔ, le Tedoxe 15 lia, ƒe ŋkeke ma dzi, alo Dame
15 lia dzi, mexɔe se yee…o, Tedoxe 15 lia ye, le ƒe sia si va yi me. Esi,
le ɤleti etɔ̃ alo ene do ŋgɔ na, Amegãwoe, Game Kae Nye Esi?, wogblɔ
be míado go ayi afima, “Eye Mawudɔla adreawo ado gom, eye matrɔ
gbɔ eye woa—woaʋu Nutrenu Adrẽawo ƒe Agbalẽ la.” Eye menɔ tsitre
ɖe afima tututu kple Nɔviŋutsu Fred Sothmann, amesi gblɔ fifi laa be
“amen” le afima, henɔ tsitre ɖe egbɔ le afima, nukaŋutie, megblɔ
na wo bena, “Nuwówó aɖe aɖe gbe si aʋuʋu dukɔ la.” Eye megblɔ
be, “Adzɔ le afima. Enye ALE AƑETƆ GBLƆ ESI.” Ele nyaƒokawo,
nyaƒokawo, nyaƒokawo dzi, tso Phoenix va yi ʋuu kpeɖo. “Enye ALE
AƑETƆ LA GBLƆ ESI.”
149 Gbeɖeka, metsi tre ɖe afima, henɔ mitsimitsiwo ɖem le nye
atalegbe ŋuti, alo ŋugbekui suewo le nye atawo ŋuti, abe alesi wònɔ

le afima; esi Mawudɔla adre mawo tso dziŋgɔli me va do enumake
heʋuʋu teƒea, ale gbegbe be, kpe, siwo ƒe dadame atso pɔŋ blaatɔ yi
blaadẽ la, mli le toa kogo. Afima Mawudɔla adre siawo nɔ tsitre ɖe
afima la, de dɔ asi nam be matrɔ yi eye mahe Gbedeasi siawo vɛ,
eye wogblɔ, “Ɖeka ɖeka” be yewo “ado go kplim agblɔ nusi dzɔ la.”
Eye edzɔ tututu nenema. Eye esi wolia yi Dziƒo ʋĩ, abe ema la, heyi
yame agbadroƒe blaetɔ;̃ eye, le gbemagbe ke la, woɖe fotowo Esia,
dzɔdzɔmenunya wɔe, eye wòkaka ɖe xexeame. Enye madzɔkpɔdzɔ,
gake enye Tɔɖoƒe. Esia blam sesiẽ ɖe Yesu Kristo ŋu, heda nye agbe
ƒe seke ɖe Eyama me. Menyae be enye nusi wɔ mo yaa. Enɔna
nenema ɤesiaɤi.
150 Enye madzɔkpɔdzɔ na Paulo, be wòado go Yesu le Damasko mɔ
dzi. Enye madzɔkpɔdzɔ esime Mawu trɔ, nuvɔw̃ɔla ƒe dzi yibɔ heklɔ
eŋu wòfu ɣi kple Ye Ŋutɔ ƒe Ʋu. Enye madzɔkpɔdzɔ. Nyateƒetɔe. Ɖe
nèxɔ madzɔkpɔdzɔ dzi sea? Eye nu madzɔkpɔdzɔ ma, ne ele Mawu
Nya nu la, ate ŋu anye wò tɔɖoƒe. Paulo ƒe dzimetrɔtrɔ nye nu
madzɔkpɔdzɔ, eye wòtrɔ zu eƒe tɔɖoƒe.
151 Miɖo ŋkui le afisia, ɤeaɖeɤi va yi, menɔ anyi kple atikedzrala
tsitsi la, eye míenɔ dze ɖom le teƒe sue aɖe. Egblɔ be, “Nɔviŋutsu
Branham, medi be mabia nane wò.” Ke eya ŋutɔ nye, Baptistetɔ.
Egblɔ be, “Ɖe nèxɔ nu madzɔkpɔdzɔ dzi sena?”

Megblɔ be, “Tsã ɖe. Mexɔe se kakaɖedzitɔe.”
152 Egblɔ be, “Nyemagblɔ esia na ame bubu o negbe wò ko,” ebe,
“gake me—menyae bena èxɔ esia se.”
153 Egblɔ be, “Le gakuɖiɖi ŋɔli la,” ebe, “ele be woaxɔ mɔɖegbalẽ, tso
nutome dzikpɔlawo gbɔ, hafi akpɔ atike aƒle na dɔnɔwo.” Eye wògblɔ
be, “Gbeɖeka la, menɔ anyi ɖe megbe afisia le atikedzraƒe xɔa me.”
Ebe, “Vinye nɔ nuƒlelawo subɔm.” Ke ebe, “Mekpɔ nyɔ—nyɔnua ɖe
ge ɖe eme.” Egblɔ bena, “Nyɔnua nye…Àte ŋu akpɔ be egbɔna vi
dzi ge fifi laa.” Eye wògblɔ be, “Sesẽtɔe hafi nu sue ma ate ŋu anɔ
tsitre. Eye srɔã do awu dahewo, wo kple evea katã. Eye nyɔnua ziɔ̃
ɖe nudzrakplɔ̃ la ŋu. Ale wò zɔ yi hebia nya vinye, gblɔ bena, ‘Dɔkita
ƒe atikeŋlɔŋlɔe nye si le asinye.’ Egblɔ be, ‘Ɖe nàlɔ̃ akpɔ gbɔnye be
makplɔ srɔñye yi aƒe mea?’ Ebena, ‘Medze agbagba be mana wòatsi
tre ɖe fli la me. Ɖe ŋku ko nàkpɔ mɔdodo dzi afima,’ ebena, ‘axɔ
gaƒoƒo ene alo atɔ.̃’ Ke ebena, ‘Magate ŋu anɔ tsitrenu fifia o, àte
ŋu akpɔe.’”
154 Eye ɖekakpui la gblɔ be, “Amegã, nye—nyemate ŋu awɔ nenema
o.” Egblɔ be, “Ele be maxɔ mɔɖegbalẽ ma gbã hafi,” ebe, “elabena
nye—nyemate ŋu awɔ nenema o. Ɖeko nusia tsitre ɖe ɖoɖoawo ŋu.”
Eye egblɔ be…

155 Efofoa gblɔ be yenɔ anyi ɖe megbe afima nɔ to ɖom, yekpɔ nusi
ŋutsuvi la gblɔ. Eye wògblɔ be, “Lala vie, vinye. Nukae nye nua?”
156 Eye wògblɔ be yezɔ yi afima. Ke ametsitsi la, nye Kristotɔ vavã,
ametsitsi kɔkɔe vavã aɖe, egblɔ be, “Nukae, nɔvinyeŋutsu nyuie?”
157 Eye wògblɔ bena, “Amegã,” ebena, “Menye…srɔñye, sɔ gbe
na—na—na vidzidzi.” Egblɔ be, “Me—menye…dɔkita ƒe nuŋlɔŋlɔ le
asinye le afii; atike aɖe, si dze be wòano fifi laa.” Eye wògblɔ be,
“Me—mekplɔe yi be wòatsi tre ɖe xɔa me afima.” Eye egblɔ be, “Me—
me…Kpɔ fli sia ɖa,” ebena, “Meke ɖi be mate ŋu aɖo eme, ɤetrɔ sia.”
Ebe, “Ɖeko nyemenya ne—ne nàte ŋu kpɔ esia gbɔ nam o?” Ebe,
“Ma—mayi ɖatɔ te ɖe afima; ma—maxɔ ga la na wò, mɔɖegbalẽ la
bena nutome dzikpɔla xe fe ɖe eta.”
158 “Ŋukaŋutie,” egblɔ be, “kakaɖedzitɔe, amegã, maxɔe na wò.” Ke
ɖeko wòtsɔ nuŋɔŋlɔ la daɖi, hedzo yi megbe. Egblɔ be ye viŋutsuvi
la trɔ yi megbe hegadze ame bubu gbɔ kpɔkpɔ.
159 Egblɔ be, “Aƒenɔvi lé ŋku ɖe eŋu, zi eve alo zi etɔ.̃ Eya kpɔtɔ le
tsitre ɖe afima, eye fifia te mo nɛ, enya bena lãme gblẽ ye vevie. Eye
nɔviŋutsu la tsitre ɖe afima hekpla abɔ nɛ, minyae, hegblɔ be, ‘Do
dzi vie ko, lɔlɔã, azɔ esusɔ vie ko.’ Egblɔ be, ‘Atikedzrala nyuie la le
atike aɖewo he ge vɛ na mí.’”
160 Egblɔ be, “Meƒo te atike la kaba ŋutɔ, hedzra nye atikeŋɔŋlɔ la.”
Eye egblɔ be, “Esi mede asi etsɔtsɔ de esi me la,” egblɔ be, “Nɔviŋutsu
Branham, meɖe ŋku hekpɔ be mele etsɔm de katagbadzɛbi ƒe asi me.”
Egblɔ be, “Mekpɔ ŋuwo le Eƒe ŋgonu.” Egblɔ be, “Memiã nye ŋkuwo,
eye metrɔ kpɔ megbe.” Egblɔ bena, “Medze sii le afima enumake be,
nusianu si mewɔ na ‘suetɔ ɖeka le Nɔvinye siawo dome la,’ Eyamae
wowɔe na.”
161 Egblɔ be, “Èxɔe se nenema?”

Megblɔ be, “Kple nye dzi blibo, dɔkita, mexɔ nya ɖesiaɖe dzi se
le eme.”
162 Nuka wònye? Egblɔ be, “Tso ɤemaɤi me la, Kristo ganye geɖe
nam wu. Elabena, esi mele esia wɔm na nyɔnu sia la,” ebe, “enye
nu madzɔkpɔdzɔ. Ɖikekea ɖeke mele ŋu o gake ame gbɔlo mate ŋu
axɔ esia se o, negbe,” egblɔ be, “Mesusui be, wò koe magblɔ esia na,
elabena menyae be numetoto siawo tɔgbe le asiwò.”

Megblɔ bena, “Ɛ,̃ amegã. Esɔ gbe,” megblɔ nenema.
163 Meɖo ŋku edzi be, esime, Martin Kɔkɔe, menɔ nu xlẽm tso ŋu.
Esime wònye ŋu—ŋutsuvi dzaa ko la, enye amesi Mawu yɔ. Eƒe
amewo nye trɔs̃ubɔlawo. Eye fofoa nye—nye amea ɖe ƒomevi, oo,
nyemenya o, mesusu be enye asrafo, eye—eye esɔ gbe be wo vi

ŋutsuwo nato woƒe afɔtoƒe. Egblɔ bena…gbeɖeka meto dugã me
afima yina. Meŋlɔ afisi wònye la be fifia. Ke mesusu be Franseawo.
Ke egblɔ be yenɔ agboa ɖe me tom; ametsitsi aɖe mlɔ anyi ɖe afima,
vuvɔ lé wòyina kuku ge, vuvɔ sesĩe ŋɔlie. Eye amewo nɔ eŋu tom,
womana naneke o. Eye egblɔ be yetɔ te. Ke amesiawo ʋua eme be
yewonye xɔsetɔwo, gake wova le yiyim, hegblẽ ametsitsi la ɖe afima
le anyimlɔƒe. Eye wònɔ nane biam be yeatsɔ,̃ hebe vuvɔ le ye wu ge.
164 Ke Martin Kɔkɔe zɔ ɖo afima, nya sia do ŋgɔ na eƒe dzimetɔtrɔ,
eye, wòɖe eƒe dziwui la, elabena enye asrafo, eye wòmã eme ɖe eve
hetsɔe tsɔ̃ na nubiala tsitsi la nenema, tsɔ kakɛ kemɛa tsɔ.̃ Amewo
koe, gblɔ bena, “Asrafo ɖikokoe, si do dziwui kakɛ.” Mikpɔea, esia
ana nàwɔ nusiwo le saga. Nane nɔ eme, si wɔe be wòxɔe se be
Mawu aɖe li.
165 Zã ma me la, esi wòɖe ɖe aga hedɔ̃ alɔ̃ vie la, egafɔ.̃ Amea ɖe fɔẽ,
eye wòkpɔ nu. Ele tɔ te ɖe eƒe abati gbɔ, ke le afima la Yesu ekem le
tsitre hetsɔ̃ dziwui kakɛ susɔea. Ema nye Saint Martin ƒe gɔmedzedze.
166 Nukae wònye? Tɔɖoƒe aɖe nɔ esi, bena Mawu ƒe Nya nye nyateƒe.
“Nusianu si miewɔ na Vinye sue siawo dometɔ ɖeka la, Nyee miewɔe
na.” Nɔviŋutsu, mebla ɖokuinye ɖe Tɔɖoƒe ma ŋu. Eye menyae bena
mia dometɔ ɖesiaɖe…
167 Le esia teƒe be míawɔ yɔyɔ va vɔsamekpui gbɔ, ŋdi sia la, mesusu
be madi be mawɔ yɔyɔ hena ɖokuiŋukɔkɔ. Mina míakɔ mía ɖokuiwo
ŋu na Tɔɖoƒe sia. Miexɔ se be Nya lae nye Mawu ƒe tɔɖoƒe la? [Ƒuƒoƒea
gblɔ be, “Amen.”—Tala.] Miexɔe se be Enye eyama ke egbe si Wònye
tegbea? [“Amen.”]
168 Osɔfo siwo le xɔa me afii, ɖe miadi be míakɔ míaƒe agbewo ŋu,
ko be, ko be miatsɔ Tɔɖoƒe aɖea? Nuka dim míele egbe? Nuka dim
míele kple hadede gbalẽvi alo ɖaseɖigbalẽ? Míedi Yesu Kristo boŋ.
Womebla mí ɖe hadede gbalẽvi ŋu o. Wobla mí ɖe Mawu ƒe Nya ŋuti,
“Yesu Kristo enye eyama ke etsɔ, egbe, yi ɖe mavɔmavɔ me.” Miexɔ
esia dzi sea? [Osɔfowo gblɔ be, “Amen.”—Tala.]
169 Mina míatsi tre ɖe míaƒe afɔwo dzi azɔ eye míagakɔ míaƒe
agbewo ŋuti. Medii na tɔnye, hã. Megale ɖokuinye blam, yeyee. Mele
ŋku lém ɖe nye babla la ŋu, babla ƒe kɔsasa la. Mele ŋku lém ɖe tɔɖoƒe
la ŋu. “Aƒetɔ, ne nane le menye, to vovo na Wò Nya la, ɖee ɖaa.
Nyemenya nu bubua ɖeke o negbe Wò. Nyemedi be manya nu bubua
ɖeke o negbe Wò.” Azɔ, ame ɖesiaɖe, alesi miawo ŋutɔ miedie.
170 Menɔ nu ƒom na mi le kwasiɖa la katã me. Megblɔ Nyateƒe la na
mi. Mawu ɖo kpe Nyateƒe la dzi. Ewɔ esia gawɔe gawɔe, zi geɖe ake.
Mienya nusie nye Tɔɖoƒe la. Azɔ na nye kple miawo, katã ƒoƒu la,
mi nyɔnuwo katã, mi ŋutsuwo katã, ŋutsuviwo, nyɔnuviwo, ɖesiaɖe

si ènye la, mina mía; mi hadziha la katã, mi katã—katã amesiwo le
dziaƒo afisia, le afisiafi, ɖe du; gɔme le gumexɔa me, dzia le dzisasra
dzi, le glia ŋuti godoo, megbe le xɔ ƒe aʋala te; afisiafi si míele, mina
míatsɔ Yesu, wɔ míaƒe Tɔɖoƒe, elabena ele godoo be míava ɖo ku
ƒe bali doblukɔ la me. Nyemenya nu bubua ɖeke o negbe Eyama
ko. Eyae nye Tɔɖoƒe, elabena Etsi tre le nye agbe me eye menya be
Eli vavã.
171 Mina míakɔ míaƒe asiwo ɖe dzi azɔ ne míado gbe ɖa. Mina míawɔ
míaƒe ɖokuiŋukɔkɔ subɔsubɔ la.
172 Aƒetɔ Yesu, Wò Nya li xoxoxo, Enye gɔmedzedze kple nuwuwu.
Nye la azɔ, kple ƒuƒoƒe sia la, mele ɖokuinye ŋu kɔm, yeyee, le
nyagblɔti sia dzi egbe. Mebia na hame sia, Life ƒe Agbadɔ la, na
ɖokuiŋukɔkɔ. Ɖɔ dzrenyawo ɖo, na be wo katã nu nayi, nya xoxowo
nenye nya xoxowo. Nyanyuia ƒe Osɔfowo, amesiwo xa nu…eye wobu
be nane le dzɔdzɔ ge la. Oo Mawu, míebla míaɖokuiwo, ŋdi sia, ɖe
Yesu Kristo Nya la ŋu; eye míeɖoe be míanya nu bubua ɖeke o negbe
Kristo, eye Eyama si woklã ɖe ati ŋu. Oo Anyiehe Ɣletivi, Oo Gbɔgbɔ
Kɔkɔe, Oo Mawu ƒe Taɖoƒefianu, va dzi sia dzi me fifia. Eye míele
mía ɖokuiwo ŋu kɔm na Wò, to Yesu Kristo ƒe Ŋkɔ dzi. Ŋutikɔkɔe na
Mawu! Amen.

Esɔ gbe, nɔviŋutsu. 

